
«Адыгэ псалъэр» къезыгъэхьхэм папщIэ
ПщIэ зыхуэтщI щIэ джыкIакIуэхэ!
ЩIидзауэ йокIуэкI 2022 гъэм и япэ илъэс ныкъуэм цIыхухэм яIэрыхьэну 

 газетхэмрэ журналхэмрэ Iэ тедзэныр. 

НЭХЪ фыдэзыхьэх, фIыуэ флъагъу къыдэкIыгъуэхэм Iэ щытевдзэ хъунущ пощт 
зэпыщIэныгъэхэмкIэ къудамэхэм, почтамтхэм е podpiska.pochta.ru. сайтым.

Iэ зытевдза газетхэр, журналхэр и чэзум фи унэхэм ныфхуахьыну е пощт 
 къудамэхэм (фэ фыщыхуейм деж) къыщы ватыжыну къалэн зыщещIыж КъБР-м 
 пощт зэпыщIэныгъэхэмкIэ и федеральнэ управленэм.

КъыдэкIыгъуэхэм Iэ тедзэным теухуа фи уп щIэхэм жэуап къратыжынущ пощт 
зэпы щIэныгъэхэмкIэ къуда мэхэм я лэжьакIуэхэм.

Iэ тедзэным феужьэ рэ кIыну, а Iуэхур иужь дыдэ махуэхэм нэвмыгъэсыну фы-
къыхудоджэ.

«Адыгэ псалъэр» зыIэ рыхьэну хуейхэм хъыбар фыдогъащIэ мази 6-м ди газе-
тым и уасэр:

унэм ныфхуахьыну фыхуеймэ - сом 728-рэ кIэпIейкIэ 76-рэщ;
фэ езым пощтым къыщыфщтэжынумэ - сом 660-рэщ.

Гъуэгу зыпхымыкI щIыпIэхэм тещIыхьа «Урысейм 
и щIэин» проектым хыхьэу, квадроциклхэмкIэ къэху-
такIуэ ежьэхэм я лъэхъэнэр Къэбэрдей-Балъкъэ-
рым щызэхуащIыжащ. 

ГЪЭМАХУЭ-бжьыхьэ пIалъэм къриубыдэу, Кавказ 
Ищхъэрэм апхуэдэ къэхутэныгъэу 6, зэманкIи, я гу-
гъуагъкIи, гъуэгум и кIыхьагъкIи зэхуэмыдэу, щекIуэ-
кIащ. Абыхэм ящыщу 3-м хэтахэр кIуэцIрыкIащ Къэ-
бэрдей-Балъкъэрым и къурш щхьэдэхыпIэхэмрэ ауз-
хэмрэ. Осетие Ищхъэрэ - Алание, Ингуш, Шэшэн щIы-
налъэхэми къэхутэныгъэ щрагъэкIуэкIащ.

КъэхутакIуэхэм яхэтащ Москварэ Москва областым -
рэ щыщу гъуэгу зыпхымыкI щIыпIэхэм къыщы жы-
хьыным дихьэххэр. Абыхэм я «лъагъуэр» кIуэцIрыкIырт 
къурш щхьэдэхыпIэ лъагэхэмрэ Кавказ Бгы тхыцIэ 
 нэхъыщхьэм и аузхэмрэ. Экспедицэр екIуэкIыху, абы 
хэтхэм зрагъэлъэгъуащ ди щIыуэпсым и къулеягъыр, 
тхыдэ мыхьэнэ зиIэ хъугъуэфIыгъуэхэр, апхуэдэуи Кав-
казым щыпсэу лъэпкъхэм я хабзэхэмрэ шхыны-
гъуэхэмрэ зыщагъэгъуэзащ. 

Къыхэгъэщыпхъэщ, «Урысейм и щIэин» проектымкIэ 
къэралым и тхыдэ-щэнхабзэ, щIыуэпс хъугъуэфIы-
гъуэхэр егъэджыныр къызэгъэпэщакIуэхэм зэраму-
радыр.

Иджырей экспедицэр зэхаублат «Квадроостров» 
Москва клубымрэ «Альтаир» Урыс географие зэгу-
хьэныгъэм и щIалэгъуалэ клубымрэ, КъБР-м Курорт-
хэмрэ туризмэмкIэ и министерствэр, Ингуш Республи-
кэм ТуризмэмкIэ и комитетыр, ATV - Грознэ квад-
роклубыр я дэIэпыкъуэгъуу.

БАГЪЭТЫР Луизэ.

Дыщалъхуа  щIыналъэр
зыфIэгъэщIэгъуэнхэр

2021 гъэм жэпуэгъуэм и 28-м Къэбэрдей-Балъкъэр 
Республикэм и Парламентым и зи чэзу зэIущIэ зэхэты-
нущ.

ЩыщIидзэнур сыхьэти 10-рщ.

КъБР-м и Парламентым и пресс-IуэхущIапIэ.

Къэбэрдей-Балъкъэр Республикэм 
и депутатхэм ящIэн папщIэ

Жэпуэгъуэм и 22-м Мэз-
дэгу къалэ щекIуэкIащ 
щIы налъэ зыбжанэм я 
лIыкIуэхэр зыхэта «Мэз-
дэгу адыгэхэм лIэщIы-
гъуэкIэрэ къадэгъуэгу ры-
кIуэ хабзэхэр» зыфIаща 
зэхыхьэр. 

МЭЗДЭГУ Адыгэ Хасэм 
илъэс къэс къызэригъэпэщ 
лъэпкъ Iуэху щхьэпэм хэтащ 
Къэбэрдей-Балъкъэр, Къэ-
рэшей-Шэрджэс, Адыгэ 
рес публикэхэм, Ставрополь 
крайм икIа хьэщIэхэр. Ди 
республикэм щыщу мэздэгу 
адыгэхэм яхыхьащ КъБР-м 
Граждан жылагъуэ зэгу хьэ-
ныгъэхэм ядэлэ жьэнымрэ 
лъэпкъ IуэхухэмкIэ и ми-
нистр КIурашын Анзор, Ду-
нейпсо, Къэбэрдей Адыгэ 
хасэхэм я тхьэмадэхэу 
Сэхъу рокъуэ Хьэутийрэ 
ХьэфIыцIэ Мухьэмэдрэ, 
 КъБР-м Eгъэ джэ ныгъэмкIэ, 
щIэныгъэмрэ щIалэгъуалэм 
я IуэхухэмкIэ и министер-
ствэм Лъэпкъы бзэхэмкIэ и 
къудамэм и уна фэщI Мыз 
Залинэ, жыла гъуэ лэ жьа-
кIуэ хэр, журналистхэр. 

ХьэщIэхэр зэхуэса нэужь, 
Хэку зауэшхуэм хэкIуэда-
хэм я фэеплъу Мэздэгу 
 къалэм дэтым удз гъэгъа-
хэр тралъ хьащ. Пщэдджы-
жьым щегъэжьауэ Мэздэгу 
ЩэнхабзэмкIэ и унэм ще-
кIуэкIащ адыгэхэм къа-
гъэсэбэпу щы та хьэпшып-
хэм я гъэ лъэ гъуэ ныгъэ, 
лъэпкъ къа фэ хэм щыхуа-
гъасэ дерсхэр. 

Концертым щIидзэн и пэ 
къихуэу къэпсэлъахэм къы-
хагъэщащ зи чэзу зэIущIэм 
зэкъуэшхэр гуапэу зэрызэ-
ришэлIар. Апхуэдэ зэ хы-
хьэхэр хэгъэгу зэмылIэу-
жьыгъуэхэм ис адыгэхэм 
дэтхэнэми я щэнхабзэм, 
щыIэкIэ-псэукIэм зыщагъэ-
гъуэзэнымкIэ, я дуней те-
тыкIэм нэIуасэ зыхуащIы-
нымкIэ сэбэп зэрыхъур 
 жа Iащ. КъищынэмыщIауэ, 
 зэ хыхьэм къалэнышхуэ 
егъэ защIэ ди лъэпкъ щэн-
хабзэр нэгъуэщIхэм егъэ-

Лъэпкъ  Iуэху 

Мэздэгу  адыгэхэм
зэкъуэшхэр  зэхуашэс

щIэным, лъэпкъ зэныбжьэ-
гъугъэр гъэбыдэным теу-
хуауэ. 

Лъэпкъ зэныбжьэгъугъэм-
рэ зэгурыIуэныгъэмрэ егъэ-
фIэкIуэным зэрыхэ лIы фIы-
хьым папщIэ а махуэм ягъэ-
лъэпIащ цIыху жыджэрхэр. 
Мэздэгу адыгэхэр я адэжь 
щIэинхэр яхъумэу хэгъэ-
гуитIым зэрыщыпсэур, Къэ-
бэрдей-Балъкъэрым, Осе-
тие Ищхъэрэ - Аланием, 
Став рополь крайм, Къэрэ-
шей-Шэрджэсым, Адыгейм 
я зэхуаку щэнхабзэ, лъэпкъ 
зэпыщIэныгъэхэр, зэныб-
жьэгъугъэ дэлъынымкIэ 
Мэздэгу Адыгэ Хасэм лэ-
жьыгъэшхуэ зэрыригъэ кIуэ-
кIыр къыхагъэщащ къри-
хьэлIахэм. 

Зэхыхьэм купщIэ нэхъыщ-
хьэ хуэхъуат Ставрополь 
крайм щыIэ «Адыгэхэр» 
щэнхабзэ центрым и уна-
фэщI, ДАХ-м и ГъэзэщIакIуэ 
гупым хэт Шыбзыхъуэ Юрэ 
и жэрдэмкIэ траха доку-
ментальнэ фильмым и 
гъэлъэгъуэныгъэр. Ар зи 
Iэдакъэ щIэкI, Адыгэ Рес-
публикэм щIыхь зиIэ и жур-
налист ТIэш Светланэ жи-
Iащ: «Илъэс 250-рэ и пэкIэ 
Джы лахъстэнейм иIэпхъу-
кIыу Тэрч и сэмэгурабгъу 
 Iуфэм, Мэздэгу щетIысэха 
къэ бэр деипщхэмрэ абыхэм 
я блыгу щIэтхэмрэ къатеп-
щIы кIауэ нобэ а щIына -
лъэм ис ди къуэшхэмрэ ди 

 шып хъу хэмрэ я щыIэкIэ-
псэу кIэм теухуа фильм те-
хыныр япэу зигу къэкIар 
Ставрополь щIыналъэм 
щы Iэ «Адыгэ хэр» шэрджэс 
щэнхабзэ центрым и уна-
фэщI Шыбзыхъуэ Юрэщ. 
Абы крайм щыла жьэ 
Лъэпкъ, къэзакъхэм я 
IуэхухэмкIэ и комитетым 
зыхуигъазэри, и мурадыр 
къыдаIыгъащ икIи мылъку-
кIэ зыкъыщIагъэ къуащ». 

- Сэ апхуэдэ лъэIукIэ 
 зыкъыщысхуигъазэм «хьэ-
уэ» къыхэзгъэкIакъым, сыт 
щхьэ кIэ жыпIэмэ, куэд щIа-
уэ си хъуэпсапIэт мэздэгу 
адыгэхэм я IуэхущIафэ, 
шыфэлIыфэ, псэукIэр зы-
хуэдэр зэзгъэщIэну. Ма-
хуищ щыдгъэкIуащ Мэздэгу 
къалэм, Азэней, Инал-
хьэблэ, Русское жылэхэм, - 
къыддогуашэ Светланэ. - 
Хуабжьу хъыбар куэд икIи 
гъэщIэгъуэн зэхуэтхьэсащ а 
махуэхэм. Тхыдэми дыхуе-
плъэкIыжащ, иджырей гъа-
щIэри къэдгъэлъэгъуащ, я 
псэукIэм епха Iуэхугъуэхэри 
зэдгъэщIащ. Куэд щыгъуа-
зэкъым мэздэгу адыгэхэм 
дин зэмыщхь зэрызэра-
хьэм - и ныкъуэр мус лъы-
мэнщ, и ныкъуэр чырис-
тэнщ. Чы рис тэнхэм члисэр 
я тхьэелъэ IупIэщ, муслъы-
мэнхэр мэжджытым йокIуа-
лIэ, ахэр зы дэт къуажэхэр 
гъунэгъу ды дэу зэпэщысщ. 
Ауэ зыщ нэхъыщхьэр - мус-

лъымэнхэри чыристэнхэри 
гурэ псэкIэ адыгэщ, зэра-
хьэр адыгэ хабзэщ, зэ рып-
салъэр адыгэбзэщ. Ахэр 
псори нэхъ гъунэгъу зэхуэ-
зыщIыр адыгагъэращ. Ара-
гъэнщ тетха фильмым куп-
щIэ хуэхъуа ри. Иналхьэблэ, 
Азэней  жы лэхэм дыщы-
щылэжьа пIалъэ кIэ щIым 
къриубыдэу дэ тлъэгъуащ 
нэхъыщIэхэм нэхъыжьхэм 
пщIэ зэрыхуа щIыр, цIыхубз-
хэр цIыхухъу хэм я гъусэу 
Iэнэ зэ  ры мы тIысыр, ныса-
щIэхэр тхьэ ма дэр зыщIэс 
пэшым зэ ры щIэмыхьэр, 
адыгэ шхы ныгъуэхэр зэ-
рапщэфIыр, нэгъуэщIхэри. 
Мы быхэм зэхэгъэж яIэкъым 
муслъымэнрэ чыристэну. 
Ахэр зэрошэ, унагъуэ зэ-
даухуэ, зэгурыIуэу зэдопсэу. 
Сыт щхьэкIэ жыпIэмэ, псом 
япэ ирагъэщыр я лъэпкъ 
зэхэщIыкIымрэ адыгагъэм-
рэщ, я хабзэ зехьэкIэмрэ 
адыгэбзэмрэщ. Мис а псори 
дахэу филь мым къыщыд-
гъэлъэгъуащ. Иджы си гуа-
пэ мэхъу абы еплъахэм я 
гупсысэр къы щысхуа Iуа тэ-
кIэ. 

«Адыгэхэр» шэрджэс 
щэн хабзэ центрым и тхьэ-
мадэ Шыбзыхъуэ Юрэ зэ-
рыжиIэмкIэ, фильмыр хэ-
гъэгу зыбжанэм къарэл те-
левиденэмкIэ щагъэлъэ-
гъуащ, апуэдэуи центрым 
Ютуб каналым фыщеп-
лъыфынущ. 

- ЩIыналъэкIэ дызэпэ мы-
жыжьэу, ауэ ди хъыбаркIэ 
зэрымыщIащэу дыкъекIуэ-
кIащ мэздэгу адыгэхэмрэ 
дэрэ, - къыддогуашэ Юрэ. - 
Ди щэнхабзэ центрыр Ду-
нейпсо Адыгэ Хасэм хыхьа 
нэужь, Мэздэгу жылагъуэ 
зэгухьэныгъэри къыхагъэ-
хьати, абы дыщызэрыцIы-
хуащ, хъыбархэр зэIэпытх 
хъуащ, уеблэмэ махуэш-
хуэхэр, зэIущIэхэр ди щхьэу-
сыгъуэу дызэкIэлъокIуэ, ды-
зэдолажьэ. ДызыхэпсэукI 
зэманыр къэщIэрэщIэжы-
ныгъэм и лъэхъэнэу жыпIэ 
хъунущ, сыт щхьэкIэ жы пIэ-
мэ, щIалэгъуалэм я лъэпкъ 
зэхэщIыкIыр нэхъ къэушащ, 
социальнэ сетхэм хъыбар 
щызэIэпахыурэ, дэнэ щып-
сэури зэрощIэ. Мис апхуэ - 
дэ Iуэхугъуэхэм къыхэкIыу 
тIэкIу нэхъ тIэщIэхуа мэз-
дэгу адыгэхэр утыку къи-
тшэжыну, абыхэм я хъыбар 
куэдым къедгъэщIэну ди 
мураду фильмыр техыным 
иужь дихьати, къыдэхъу-
лIауэ жыпIэ хъунущ. 

Мис апхуэдэу адыгэ 
Iуэхум жыджэру хуэлажьэ 
цIыху хэрщ «Мэздэгу адыгэ-
хэм лIэщIыгъуэкIэрэ къа-
дэгъуэгурыкIуэ хабзэхэр» 
зэхыхьэр щIаублар. Мэз-
дэгу Адыгэ Хасэм и тхьэ-
мадэ Факъуэ Руслан лъэкI 
къигъанэркъым мэздэгу 
адыгэхэр къызыхэкIам 
 хуэфащэу къэгъуэгуры кIуэ-
нымкIэ, я бзэ, хабзэ, щэнха-
бзэ, тхыдэ яIэ щIэмыхуу, 
щIэблэ узыншэ къащIэ-
хъуэу псэунымкIэ.

Зэхуэсыр ягъэдэхащ Мэз-
дэгу дэс адыгэ уэрэд-
жыIакIуэ, къэфакIуэ ныб-
жьыщIэхэм, жылагъуэ лэ-
жьакIуэ жыджэр, уэрэд жы-
IакIуэ цIэрыIуэ ХьэбытIэ 
Вячеслав сымэ, нэгъуэщIхэ-
ми. 

НЭЩIЭПЫДЖЭ  Замирэ. 

Къэбэрдей-Балъкъэ-
рым и къалащхьэм ла-
вандэ зэгъэкIэкIа лъэс 
зекIуапIэ къыщызэIуа-
хыну я мурадщ. Жэр-
дэмыр къыхэ зылъхьа -
хэм къызэралъы тэмкIэ, 
абы ди щIыпIэм зыща-
гъэпсэхуну къакIуэ ту-
ристхэр димыхьэхынкIэ 
Iэмал иIэкъым.

КЪАЛЭМ и зыужьыны-
гъэмкIэ «Арт-зал «Плат-
форма» институтым и 
уна фэщI Шыхъуэстэн 
 Оксанэ зэрыжиIамкIэ, 
 лавандэм ди щIы пIэм и 
дуней щытыкIэр сыткIи 
езэгъынущ. Къищы нэ мы-
щIауэ, ди республикэм ар 

щагъэкI IуэхущIапIэ щхьэ-
хуэ щыIэщ. Лавандэр 
езыр псыIэ фIыуэ зы-
лъагъу къэкIыгъэщ. Абы 
къыхэкIыу псыр мащIэу 
зытелъадэ щIыпIэхэм щы-
б гъэкIыну  хъарзынэщ.

Лъэс зекIуапIэм хуха -         
ха щIыпIэр иджыпстукIэ 
нэщIщ, губгъуэ жыхапхъэ 
куэду ит мыхъумэ, нэ-
гъуэщI къыщымыкIыу. Ла-
вандэм къы дэкIуэу, а 
щIыпIэм жыг зэмылIэу-
жьы гъуэхэмрэ щхъуан-
тIагъэхэмрэ щыха сэнущ, 
турист-хъыбарегъащIэ 
центр, сабий джэгупIэ 
щаухуэнущ. 

ШЭРЭДЖ Дисэ.

Къалэм и зы теплъэ

АДЫГЕЙ. «Сколково» центрым щыIэ ITV компани-
ем и инновационно-егъэджэныгъэ центр къы зэ-
Iухыным теухуа зэгурыIуэныгъэм Iэ щIадзащ Адыгэ 
къэрал университетым и ректор Мамий Даудрэ 
 компанием и къызэгъэпэщакIуэ икIи и унафэщI 
 Алтуев Муратрэ. Адыгейм къыщызэIуахыну цент-
рыр зи мылъкукIэ зыгъэлэжьэнур компаниеращ. 

УНАФЭЩIХЭМ зэрыжаIамкIэ, АКъУ-мрэ ITV ком-
паниемрэ 2016 гъэ лъандэрэ зэпыщIауэ зэдолажьэ, 
ауэ иджы къызэIуаха центрыщIэм и къалэнщ IT-IэщIа-
гъэлIхэр зэрырагъаджэ программэхэр гъэхьэзыры-
нымкIэ дэIэпыкъуэгъу хъуну. Абы и нэIэ щIэтынущ 
курыт щIэныгъэ щрагъэгъуэт еджапIэхэри, бакалавр-
хэри, магистрхэри. 

ITV центрым и лэжьыгъэ нэхъыщхьэхэм ящыщу 
щытынущ математикэ гупжьейуэ Къэбэрдей-Балъ-
къэрымрэ Адыгеймрэ щыIэхэр зэпыщIэныр, методикэ 
и лъэныкъуэкIэ къызэгъэпэ щыныр. 

Университетым и еджапIэщIэ

Эпидемиологие щытыкIэр нэхъ хьэлъэ зэрыхъуам 
къыхэкIыу КъБР-м и Iэтащхьэ КIуэкIуэ Казбек Iэ 
зыщIидза указым ипкъ иткIэ жэпуэгъуэм и 27-м 
 щегъэжьауэ республикэм мардэ пыухыкIахэр ща-
гъэув. Абы къыщыгъэлъэгъуащ жылагъуэ шха-
пIэхэм нысашэхэр, юбилейхэр, хьэгъуэлIыгъуэ, нэгу-
зыужь Iуэху зэмылIэужьыгъуэу цIыху куэд щы-
зэхуэсхэр щегъэкIуэкIыныр къызэрызэтрагъэувы-
Iэр.

ЖЫЛАГЪУЭ шхапIэхэр, театрхэр, филармониехэр, 
музейхэр, щэнхабзэ унэхэр, нэчыхь щатх IуэхущIа-
пIэхэр, кинотеатрхэр, фитнес-центрхэр, спорт залхэр, 
зыгъэпсыкIыпIэхэр, хьэщIэщхэр, кIапсэ гъуэгухэр, къи-
нэмыщI парикмахер, косметикэ IуэхущIапIэхэр лэжьэ-
ну хуитщ абыхэм къекIуалIэхэм ковид-19 узыфэр зэ-
рапкърыкIар, а узыр зэрапкърымытым теухуа тхылъ-
хэмкIэ щIагъэхьэмэ.

Урысей Федерацэм и Президентым и УказымкIэ 
 жэпуэгъуэм и 30-м щегъэжьауэ щэкIуэгъуэм и 7-м 
нэсыху щымылажьэ лъэхъэнэу зэригъэувам къыхэ -
кIыу сабий садхэм, щIэныгъэ гуэдзэн щрагъэгъуэт 
Iуэху щIапIэхэм, спорт школхэм екIуалIэхэм я зыгъэп-
сэхугъуэр а зэманым трагъахуэ.

Театрхэр, филармониехэр, библиотекэхэр, музейхэр 
лажьэ хъунущ абыхэм щIэхуэну псоми я процент 50-м 
щIимыгъу фIэкI емыкIуалIэмэ, апхуэдэу абыхэм зы-
хуэфащэ тхылъхэр яIыгъмэ икIи нэкIуIупхъуэхэр 
 яIулъмэ.

ЛэжьапIэ Iумыт цIыхуу зи ныбжьыр илъэс 60-м щIи-
гъуахэр Iэмалыншэу щыщытым нэмыщI, адрей зэма-
ным унэм щIэсын хуейщ. Абы и лъэныкъуэкIэ къапщ-
тэмэ, вакцинэ зыхалъхьахэм, узыр зыпкърыкIахэм, 
жыг хадэхэм щылэжьэну гукъыдэж зыщIахэм, гузэ-
вэгъуэ IуэхукIэ ежьахэм, апхуэдэ нэгъуэщI щхьэу-
сыгъуэ пыухыкIахэмкIэ къыщIэкIын хуей хъуахэм 
 паубыдыркъым.

Уз зэрыцIалэм зэрызиубгъум къыхэкIыу 
Къэбэрдей-Балъкъэрым пщэдей 
щыщIэдзауэ хабзэр щагъэткIий

КЪЭРЭШЕЙ-ШЭРДЖЭС. Президент грантхэмкIэ 
фондымрэ КъШР-м ЩэнхабзэмкIэ и министер-
ствэмрэ къызэрагъэпэщауэ республикэм лэжьы-
гъэщIэ щаублэ. Къалэну зыхуагъэувыжыр щэн-
хабзэмкIэ унэхэм я щытыкIэр къахутэу, ахэр къэ-
гъэщIэрэщIэжынымкIэ дэIэпыкъуэгъу хъунырщ. 

УРЫСЕЙ Федерацэ псом щрагъэкIуэкI апхуэдэ 
лэжьыгъэм мыхьэнэ ин зэриIэр къигъэлъэгъуащ 
ухуэныгъэ куэд зэрызэрагъэпэщыжам. Иджы Москва 
щыщ архитекторхэм я зэгухьэныгъэр иужь ихьащ 
Къэрэшей-Шэрджэсым щэнхабзэмкIэ и унэхэр зыхуей 
хуигъэзэну. 

Зи гугъу тщIы Iуэхугъуэр 2022 гъэм и кIэ хъуху 
ягъэзэщIэнущ. IэщIагъэлIхэр зэрылэжьэнум нэмыщI, 
онлайну абы къыхашэнущ хьэрычэтыщIэхэр, ухуа-
кIуэхэр, волонтёрхэр. 

ШЫПШ  Даянэ. 

ЩэнхабзэмкIэ унэхэр
ирагъэфIакIуэ

Ди къуэш республикэхэм

Егъэлеямэ, фори 
ткIыбжьщ.

Лъэпкъ Iущыгъэ:

Зыгъэхьэзырар 
ЩХЬЭЩЭМЫЩI Изэщ.

Ди  псэлъэгъухэр                                              Фэеплъ                                                                  Хэкуэгъухэр                                                         ЩIэ

Дунейм  щыхъыбархэр

Уи анэм къыпIурилъхьа бзэмкIэ 
ущыпсалъэращ уи щIыналъэр!

БАЛЪКЪЭР Рафет:

Зэрыгъуазэ
тхылъ

Дэтхэнэ зы махуэри 
фIэщIэщыгъуэт

Лэжьыгъэм хуэмыщхьэха тхьэмадэфI

 Дзэлыкъуэ муниципальнэ районым и щIыналъэ ад-
министрацэм и Iэтащхьэ Джатэ Руслан Хьэшим и 
къуэм  и лэжьэгъухэмрэ и ныбжьэгъухэмрэ хуогузавэ 
Щоджэн Къудас Исмел и пхъур зэрылIам къыхэкIыу .

ЦIыхум и гуащIэри и фIы-
щIэри абы и акъылымрэ и Iэ-
дакъэмрэ щIэкIарщ, зэ фIи-
гъэкIа Iуэхухэмрэ хэлъа 
цIыхугъэмрэщ. Абы и лъэ-
ныкъуэкIэ къапщтэмэ, Що-
къуий Къадир къикIуа гъа-
щIэ гъуэгуанэм нэхъыщхьэ 
дыдэу хэлъар кIэщIу къэ-
Iуэтэгъуейщ. ЖыпIэфынур 
зыщ: зылI хуэфэщэн къи-
гъэщIами, абы IэщIагъэми, 
лэжьыгъэми, цIыхухэми за-
щигъэнщIакъым, дэтхэнэ и 
зы махуэри и щIэ щыгъуэу 
дунейр ирихьэкIащ.

Къадир щIэныгъэ куу 
бгъэдэлъащ, ди университе-
тыр фIы дыдэу къиуха нэужь курыт школ зыбжанэм 
егъэджакIуэу щыIащ. ИужькIэ ирагъэблагъэри, 
 КъБКъУ-м культрологиемрэ философиемкIэ илъэс 
 40-м щIигъукIэ лекцэхэм къыщеджащ. Ауэ ар Що-
къуийм иригъэкIуэкI лэжьыгъэхэм я зы Iыхьэ мащIэт.

 ЩIэныгъэлI къудейм къыщымынэу, а цIыху 
емызэшыр хуожественнэ гупсысэмрэ тхэнымрэ да-
хьэхырт, КъБР-м и ТхакIуэхэм я союзым хэтт икIи абы 
пыщIауэ щIалэгъуалэм, еджакIуэхэм куэдрэ яIущIэрт. 
Къадир быдэу и фIэщ хъурт щIэблэм я псэр дахагъэкIэ, 
гуапагъэкIэ гъэнщIыным нэхърэ нэхъ къалэнышхуэ 
лъэпкъылIым, щIэныгъэлIым, тхакIуэм и дежкIэ 
зэрыщымыIэр. Ап хуэдэуи псэуащ зи гъащIэ гъуэгуанэр 
иджыблагъэ къэзыуха Щокъуий Къадир БетIал и къуэр.

Адыгэ лъэпкъым и жылэр щIыналъэ 
куэдым щаIэпыхуащ, и къуэпсым 
жыжьэ зыщиубгъуащ. АтIэми, лъэп-
къыр хъума хъун папщIэ хэкупсэхэр, 
лъэпкъылIхэр къыхэкIын хуейщ. Зи 
гупсысэр адыгэм и Iуэхум хуэгъэпсам 
адрейхэри къыхуреджэ. Абы и щапхъэу 
Тыркум щыпсэу Балъкъэр Рафет къыт-
хуиI уэтахэм ди гуапэу фыщыдогъэ-
гъуазэ. 

- Рафет, уи нэхъыжьхэр Хэкум дауэ 
 къикIа хъуат? 

- ЯпэщIыкIэ лIыкIуэ къакIуэри къэп-
лъащ, щIы яубыдащ. Унагъуищ-плIы зэ-
гъу сэу шууэ къэкIуат. Шы куэд къыздра-
хуащ Хэкум. Адыгэшыр куэдрэ мыбы щыт-
хъумащ. А лъэхъэнэм дзэр зэрызекIуэр 
шыти, абыхэми етщэрт. Зыкъомрэ а Iуэхум 
дыкъуэпсэукIащ. ИужькIэ щIым телэ жьэ-
ным зеттыжащ. 

УнагъуэкIэ шы зыдохуэ, лъэпкъ хабзэу 
къытхуэнауэ. Ахэр Аданарэ Истамбылрэ 
щыдогъэхъу. Шы къажэ лъэпкъыфIхэр 
къытхуохъу. Хэкум къикIахэм ящыщу япэ 
дыдэ хьэрычэт Iуэхум хыхьа унагъуэхэм 
дащыщщ дэ. ЩэкI къыщIыдогъэкI, дощэ. 
Хэкум сыкIуэжри, «хьэрычэт Iуэхур щыхъу-
ну пIэрэ» жысIэу зыщысплъыхьати, къыз-
гурыIуащ зэкIэ щэкIкIэ абы хьэ рычэт зэры-
щумыщIыфынур. Хэкум щып сэухэр мыбы 
къокIуэри, щыгъын да хьэзырыр ирашри 
ящэж. Щыгъын зыдын абы щыбгъуэтыну-
къым, дизайнер, стилист жыхуэтIэхэр Нал-
шык щымащIэщ. Илъэс 15 хуэдиз дэкIмэ, 
Iуэхум зихъуэжыну къысщохъу. 

- «Ныбжьэгъугъэ» хасэм узэритхьэма-
дэм сыщыгъуазэщ. Сыт фи лэжьыгъэр 
нэхъ зытеухуар?

- Хьэрычэт Iуэхум теухуауэ Тыркум и 
 къалипщIым щаухуа «Ныбжьэгъугъэ» 
хасэм сритхьэмадэщ. Хасэм лъэпкъ Iуэху 
зэрехуэ - адыгэм къилэжьыр нэхъыбэ 
тщIыну дыхуейщ, ди щIалэгъуалэм IэнатIэ 
къахуэдгъуэтыну иужь дитщ. Пщэдей ма-
хуэм теухуащ ди гупсысэр - мыбы 
дыщыпсэунумэ, ди Iуэхур адэкIэ зэрыхъу-
нум, щIэб лэм я псэукIэр зэтедгъэувэным 
дытелэжьэн хуейщ. 

- Хэкум япэу дапщэщ укъыщыкIуар? 
Дауэ къыпщыхъуат? 

- Илъэс 15 дэкIащ алъандэрэ. Абы и пэ 
Москва куэдрэ сыкIуат. Хэкум сыщихьэ-
жам занщIэу сыкIуащ ди лъэпкъыр къы-
щежьа Джылахъстэней щIыналъэм. Ди 
адэ-анэм сыт щыгъуи абы и хъыбар къыт-
хуащIурэ дыкъекIуэкIати, ди тхыдэр 
тщIэрт, Хэку лъагъуныгъэр ди гум илът. 
ДыщIэупщIэурэ, ди къуажэгъухэр, ди 
Iыхьлыхэр къэдгъуэтыжащ. 

Телъыджэ сщыхъуат, си гур къигу-
фIыкIат тыкуэным сыщIыхьэу къэсщэху-
нум и уасэм анэдэлъхубзэкIэ сыщы щIэуп-
щIам. Ар сыт и уасэт сэркIэ! ДыщыцIыкIум 
тыркубзэ тщIэуэ щытакъым. Тыкуэным 

дыщыщIыхьэнум деж, бжэм дыкъыщы-
зэтеувыIэрти, дызыхуейр тыркубзэкIэ зэ-
рыжытIэну щIыкIэр зэдгъэпэщырт. Ар 
сигу  къэкIыжат занщIэу. «Мис сэ си щIыр, 
мис сэ псэкIэ сызыпыщIар», - жысIат сигу-
кIэ. Уи анэм къыпIурилъхьа бзэмкIэ 
ущыпсалъэращ уи щIыналъэр! ХэкумкIэ 
си гур гъэзащ. Аращ си щIалэм Кавказ 
щIыфIэсщар. «Уи цIэм сыт къикIыр?» 
жаIэу щIэуп щIэIамэ, «сызэрыадыгэр 
 къокI», яжреIэ гушхуауэ. Хъыджэбзми и 
цIэр Нэрысщ. 

Адыгэ щыпсэу щIыпIэ куэдым сыкIуащ, 
я псэукIэр, я шыфэлIыфэр, я Iуэху зытетыр 
зэзгъэлъагъуну. Зыщыпсэу къэралым и 
цIыхухэм ещхь хъуащ куэдыр… Зыкъомрэ 
захъумэжащ хэхэс адыгэхэм - я хъыджэбз-
хэр нэгъуэщI лъэпкъ ирамыту, нэгъуэщI 
лъэпкъым щыщ къамышэу. ИужькIэ, за-
мыхъумэжыф хъури, бзэри ящыгъупщэжу 
хуежьащ. Иджы Iуэхур зэрыгужьеигъуэр 
къагурыIуащи, хасэхэм бзэр щра-
гъэщIэжыну иужь итщ. ТщIакъым, апхуэдэ 
дыдэу Iуэхур хэплъэгъуэ хъуну. Хамэ 
къэрал Iэпхъуа лъэпкъыр зэ лъэ Iэсын па-
пщIэ зэгъунэгъуу итIы сыкIын хуейт. Зы 
унагъуэр зы щIыпIэм, адрейр нэгъуэщIым 
деж щыпсэумэ, я бынхэр зэдэмыджэгумэ, 
я нэхъыжьхэр зэдэмыхасэмэ, хамэбзэр 
къатогуплIэ. 

- Дауэ уеплърэ, хамэщI щыпсэу адыгэ-
хэм захъумэжын папщIэ сыт хуэдэ Iэмал 
щыIэ?

- ХэкIыпIэ гуэр иIэу пIэрэ абы жызоIэри 
согупсыс… Къэралым хасэшхуэ щыухуэн 
хуейщ, лъэпкъым и Iуэху псори абы 
щекIуэкIыу. Сабийхэр щыджэгуу, бзэр, 
 хабзэр щызэрагъащIэу, театр щагъэ-
лъагъуэ, конференц пэшхэр хэту, адыгэ 
шхыныгъуэхэр щапщэфIу, гуфIэ гъуэ, 
 гуауэ дауэдапщэхэр щыдахыу. Нэхъыщ-
хьэр цIыхухэм абы зэман нэхъыбэ ща-
гъэкIуэнырщ. ИджыкIэ къэралхэм щы-
духуа хасэхэр цIыкIущ, зы пэш фIэкIа 
 зимыIэхэри хэтщ. Абы дапщэ щIэхуэн? Сэ 
сыт щыгъуи содауэ абы щхьэкIэ, зэпымыу-
уэ а гупсысэр утыку къызолъхьэ. Сыт 
 хуэдизу бзэмрэ хабзэмрэ делэжьми, зи 
гугъу  сщIа хасэшхуэхэм хуэдэхэр дымы-
ухуэмэ, зытхуэхъумэжыну си фIэщ хъур-
къым. Зэ зыдбжыжын хуейщ Iэмал имыIэу 
- сыт хуэдиз адыгэ дыдэу (бзэр ящIэу жы-
хуэсIэщ), сыт хуэдиз адыгэ ныкъуэу ды-
хъуми, хэт сыт хуэдэ IэнатIэ пэрытми. Ар 
зэуэ къызыкъуэтпхъуэту зэдгъэхъулIэ фын 
Iуэхукъым, хуэмурэ зыкъэтпщытэжыну, 
зы къэт щIэжыну аращ. Дыныкъуэ къуэн 
щхьэкIэкъым ар щIэтщIапхъэр, атIэ ди Iуэху 
зытетым и пэжыпIэм дыщы гъуэзэн па-
пщIэщ. Адыгэр дызэдэлажьэмэ, ды зэры-
Iыгъмэ, гуапэу дызэхущытмэ ди насыпщ. 
Ди тхыдэм нэхъыбэу хэтыр гъыбзэщ, гуузщ. 
Ди нобэрей гъащIэм гуфIэ гъуэр  нэхъыбэ 
щы хъуныр сэ си хъуэпсапIэщ. 

Епсэлъар ГУГЪУЭТ Заремэщ. 

Иджыблагъэ «Адыгэ псалъэ» га-
зетэм и редакцэм къэкIуат Лашын-
къей къуажэм дэс нэхъыжьыфI, 
зи ныбжьыр илъэс 82-м щхьэдэха 
Тыгъуэн Назир. И гъащIэр къызэ-
рекIуэкIам ехьэлIауэ хьэщIэм 
куэдым щыгъуазэ дыхуищIащи, 
тфIэгъэщIэгъуэну къэтлъыта гуэр-
хэмкIэ дывдэгуэшэнщ. 

- 1939 ГЪЭМ щIышылэм и 15-м Ла-
шынкъей къуажэм сыкъыщалъ-
хуащ. Си адэ Тыгъуэн Нусэ Лэхъу и 
къуэр, 1907 гъэм дунейм къытехьар, 
1942 гъэм дзэм дашри, хъы-
барыншэу зауэм хэкIуэдащ. Зэры-
бынихыр - зэкъуэшищрэ зэшыпхъуи-
щыр - адэншэу дыкъэнащ, нэхъыжь 
дыдэр илъэс 14 фIэкIа мыхъуауэ. Ди 
анэр, Тыгъуэн ФатIимэт, Бахъсэнхэ 
я пхъур, 1910 гъэм къалъхуар, 1996 
гъэм дунейм ехыжащ. Адэ пэлъытэу 
къытхуэна си къуэш нэхъыжь Ты-
гъуэн Уаб (1927-2001 гъэхэм псэуащ) 
и ныбжьхэм я гъусэу 7-нэ классыр 
къиухауэ щытащ, ауэ адэкIэ еджэну 
Iэмал имыгъуэту, колхозхэту, Iэщы-
хъуэу и гъащIэ псом лэжьащ, уна-
гъуэ иIащ, бынитI ипIащ. Зэрыбын-
хэм нэхъыщIэ дыдэр сэрами, 
 гу гъуехь мащIи згъэвакъым, си ныб-
жьэгъухэм закъыкIэрызмыгъэхун 
хьисэпкIэ. Пэжщ, си къуэш-си 
шыпхъу  нэхъыжьхэм куэди сщхьэ-
щахащ. Ауэ игъащIэкIэ абыхэм я 
пщэ удэсынт? 

- Пасэу лэжьыгъэм зептауэ арат, 
Назир?

- Школым сыздыщIэсым, зыгъэп-
сэхугъуэ зэманым колхозым сы-
кIуэурэ, сшхын къызэрыщызгъэ-
хьэрычэтыным яужь ситащ, губгъуэ 
хадэр фIанэкIи IэкIи дыпщIэу, 
бжьыхьэм мэкъумэшыр къетхьэлIэ-
жу. Иужьым, илъэсийр къыщызу-
хым, школым сыкъыщIэкIри, къуа-
жэм колхозхэту лэжьэн щыщIэздзат. 

- Курыт еджапIэр дэнэт къыщы-
бухыжар?

- А зэманым махуэм улажьэу, 
пщыхьэщхьэм школым ущеджэ 
 хъурти, ар къэзгъэсэбэпри епщIанэ 
классыр къэзухыжащ. А лъэхъэнэ-
ми, тIэкIу нэхъ иужьыIуэхэми, «Тру-
довые резервы» зыфIаща зэ-
гухьэныгъэм пыщIа IуэхущIапIэхэр 
щыIащ. Абыхэм я нэIэ зытрагъэт 
еджапIэхэм щIэсхэр махуэм щэней-
рэ ягъашхэу, щыгъын гуэрхэмкIи 
яхуапэу, зыщIэсынхэмкIи къызэра-
гъэпэщу къекIуэкIащ. Бахъсэн дэт 
апхуэдэ еджапIэр 1956 гъэм къэзу-
хащ, мэкъумэшым зэрыхэIэбэ ма-
шинэ псоми срилэжьэну сыхуиту. 
Колхозым къэзгъэзэжри, тракто-
рист-машинисту щIэздзащ. 

- Абы иужькIэ дауэ ухъуа, На-
зир?

- Ауэрэ здекIуэкIым, зи гугъу сщIы 

еджапIэр къэзыухахэр 1962 гъэм 
Бахъсэн дыщызэхуашэсри, «фи 
IэщIагъэм адэкIэ пыфщэну фыхуей-
мэ, Азов (Ростов областым) дэт тех-
ни кумым фыдгъэкIуэну Iэмал 
диIэщ», - къыджаIати, щIалитху ды-
щIэ  тIысхьауэ щытащ. Сэ зыкъы-
зощтэж ри, мазитI фIэкIа сыщIэмысу 
дзэм сыдашащ. Ауэ абы сыщыгува-
къым. 

- Ар дауэ? 
- Жэщ гуэрым ди пщэ къыдалъхьа 

къалэныр дгъэзащIэу, сэлэтиплIым 
ныкъусаныгъэ гуэрхэр тIэщIэкIри, 
дзэм хэтхэм ейуэ Львов къалэм дэт 
сымаджэщым зыкъыщытщIэжауэ 
щытащ, дыкъызэрыщIэхутари къыд-
гурымыIуэжу. Комиссэм къытщыщIа 
Iуэхум ди ягъэ хэмылъу къилъытами, 
ди узыншагъэм зэран хуэхъуауэ къи-
бжри, дзэм дыкъыхагъэкIыжауэ щы-
тащ. А зэманым армэм къулыкъу 
зэрыщепхьэкIын хуейр илъэсищкIэт, 
ауэ дэ илъэсрэ мазипщIрэ фIэкIа 
дыщымыIауэ дыкъыхагъэкIыжат. 

- Армэ нэужьым къуажэм къэб-
гъэзэжа?

- СыкъыщыкIуэжам, 1964 гъэм, си 
къуэшхэри, си шыпхъухэри унагъуэ 
щхьэхуэ хъуахэу, ди анэм и закъуэ 
къэнауэ сыкърихьэлIэжащ. Абы къы-
хэкIыу, еджэным пызмыщэжыфу, 
механизатору лэжьэн щIэздзэжат. 
АрщхьэкIэ иужьым, IэфIу си гум къи-
нар аращи, си Iуэхухэм нэгъуэщIу 
 зыкърадзэкIыжат. 

Махуэ гуэрым уэлбанэти, лэжьакIуэ 
сымыкIуауэ сыдэсу, си къуэш нэ-
хъыжь Уаб къекIуэкIри: «Назир, уи 
мурадыр сыт? - жиIэри зыкъысхуи-
гъэзащ. - Ущыгъуазэщ 7-нэ классыр 
нэхъыфI дыдэу еджахэм сащыщу 
къызэрызухам, ауэ си щIэныгъэм 
хэзгъэхъуэн мурад сиIэу сежьэжа-

тэмэ, сабий-быну къызэхэнэнухэр ди 
анэм и закъуэ хуэпIынутэкъым. Ауэ 
щыхъукIи, уэращ зи чэзури, узды-
щеджауэ щытам, уи нэр къы хуикIмэ, 
гъэзэжи къэух!». Мы гукъэкIыжым, 
къысхуэвгъэгъунщи, гумахэ сещI, 
си нэпсхэр къысфIрагъакIуэ… Сы-
хуейт  седжэну, жызмыIэфу арат.

- Назир, фи анэми и гугъу къыт-
хуэпщIатэмэ ди гуапэ хъунт. 

- Илъэс 32-рэ фIэкIа имыныбжьу 
щхьэгъусэншэу къэна ди анэм 
цIыхубз Iуэхури, цIыхухъу Iуэхури 
 игъэзэщIэфу гъащIэм игъэсат. 
Ерыскъы IэфI игъэхьэзырыфу щы-
тати, къуажэдэсхэм гуфIэгъуэ яIэ-
ми, нэщхъеягъуэ яIэми, яхузэрымы-
гъэгъуэту, ираджэу къекIуэкIащ. 
Абы къыщымынэу, нэгъуэщI лэжьы-
гъэхэми хуэIэзэти, езыджэм унагъуэ 
хьэку яхуищIыфу щытащ. Зауэ лъэ-
хъэнэми, абы къыкIэлъыкIуа илъэс-
хэми, адрей бзылъхугъэхэм яхэту, 
гущэр и дамащхьэм тету, колхоз губ-
гъуэм щылэжьащ. Улахуэ гуэри 
абыхэм яIауэ убж хъунукъым, сыту 
жыпIэмэ, махуэ бжыгъэу зэрыхэтар 
хуатхырти, бжьыхьэм Iуахыжа гъа-
вэм щыщ тIэкIу кърату щытауэ 
аращ. 

- Уи гъащIэ гъуэгуанэм пыдгъа-
щэт, Назир. 

- Ростов областым згъэзэжри, 
«техник-механик», «производствэм 
хуегъэджэнымкIэ мастер» IэщIа-
гъэхэр сиIэу, диплом плъыжькIэ 
1966 гъэм къэзухауэ щытащ. Аб-
дежым къыщыщIэдзауэ 1973 гъэм 
нэсыху ди къуажэм дэта колхозым 
механикыу, 1973-1981 гъэхэм инже-
нер нэхъыщхьэу сыщылэжьащ. Ба-
хъсэн къалэм дэт мэкъумэш техни-
кумым 1981-1982 гъэхэм инженер-
технологыу, 1982-1985 гъэхэм – 
райо ным и инженер нэхъыщхьэу, 
1985 -1987 гъэхэм къупщхьэхьэж за-
водым и унафэщIу, адэкIэ, 2008 
гъэм пенсэм сыкIуэху, ухуэныгъэм 
пы щIа IуэхущIапIэ гуэрхэм, 2008-
2018 гъэ хэм бэджэндырылажьэу сы-
щытащ. 

- Жылагъуэ гъащIэм уи хэтыкIам 
и гугъу къытхуэщIыт. 

- Колхозым механикыу лэжьэн 
щыщIэздзам къыщегъэжьауэ, а хо-
зяйствэм и правленэми сыхэтащ, 
къуажэ советым и депутатуи сыщы-
тащ. 1984 гъэм, СССР-м и Совет Нэ-
хъыщхьэм и Президиумым къызэ-
рыс хуигъэфэщам къыхэкIыу, КъБР-м 
и Совет Нэхъыщхьэм и Президи-
умым и унафэкIэ «Лэжьыгъэм и 
ветеран» цIэ лъапIэри къысфIа-
щащ, а Iуэхум щыхьэт техъуэ меда-
ли къызатауэ щытащ. ТIэунейрэ, 
1978, 1980 гъэхэм, КПСС-м и Къэбэр-
дей-Балъкъэр обкомым хэтхэм я 
кандидатуи сыщытащ, иджыпсту 
къуажэдэс нэхъыжьхэм я коми-

тетым сритхьэмадэщ.
- Пенсэм уи кIуэкIэ хъуам теу-

хуауэ сыт къыджепIэфын? 
- 2019 гъэр къыщихьэм ирихьэлIэу 

къэзбжати, къэралым псори зэхэту 
илъэс 41-м щIигъукIэ сыхуэлэжьащ. 
АтIэми, пенсэу схуагъэувар зэрыма-
щIэр си щхьэусыгъуэу, УФ-м Пен-
сэмкIэ и фондым и Шэджэм къуда-
мэм зыхуэзгъэзат. КъызэрызжаIам-
кIэ, стажым хагъэхьар колхозым 
сызэрыщылэжьа илъэс 25-мрэт. Ха-
тхатэкъым зи IуэхущIафэхэр зэпызы-
гъэуа, лъэлъэжа IуэхущIапIэхэм 
сызэрыщылэжьар. Къэзгъэлъэ-
гъуэнщи, «Шэджэм мэкъумэш тех-
никэм» инженер-технологыу, Шэ-
джэм райисполкомым и мэкъумэш 
управленэм инженер нэхъыщхьэу 
сызэрыщыIар, республикэм Мэ къу-
мэш хозяйствэмкIэ и министерствэм 
Шэджэм Езанэ къуажэм и губгъуэм 
щаригъэухуа къупщ хьэ хьэж за-
водым и унафэщIу сызэ рыщытар, 
Лашынкъей къуажэм и щIыгум бэ-
джэндырылажьэу гъавэ къыщызы-
гъэкIхэм сазэрыхэтар. 

- ЩIыхамыгъыхьам и щхьэусы-
гъуэр сытым къыхэкIагъэну?

- НэгъуэщI щIыпIэхэми къызэры-
щекIуэкIам хуэдэу, зи гугъу сщIы 
IуэхущIапIэхэр щылъэлъэжым, ахэр 
зэрыщыIам, зэрылэжьам ехьэлIа 
тхылъхэри бзэхат. Иужьым къы-
зэрызгурыIуэжамкIэ, илъэсым 
 щIигъукIэ мы Iуэхум къыкIэ лъыс-
кIухьыныр къызыхэкIар мэкъумэш 
организацэу сыздэщыIахэм ехьэлIа 
тхылъхэри зэрагъэкIуэдауэ щытарщ, 
1980 гъэхэм ягъэлъэлъэжа колхоз-
хэм я дэфтэрхэр зэрахуэмыхъумар 
щхьэусыгъуэу. Арати, Пенсэ фон-
дым щылажьэхэми, къулыкъущIэу 
мы Iуэхум нэхъ егъэщIылIахэми: 
«Ущылэжьа организацэхэр зы хуэдар 
пыухыкIарэ IупщIу тхылъымпIэу 
пхуа гъэхьэзырахэм иткъыми, дэ абы 
зыри тхуещIэнукъым», - къызжаIэрт. 

ИкIэм-икIэжым, Iуэхур зыIутыр 
къысхуэзытIэщIар КъБР-м и Архив 
хъумапIэращ. КъинэмыщIауэ, си 
Iуэхум кIэух тэмэм зэригъуэтамкIэ 
фIыщIэ яхузощI Къэбэрдей-Балъ-
къэр радиом куэд щIауэ щылажьэ 
журналист Iэзэ Хьэмту Къадир. Абы 
си гукъеуэр радиокIэ сигъэIуэтат. 
КъБР-м и Парламентым Мэкъумэш 
IуэхухэмкIэ, щIыуэпсыр къэгъэсэ-
бэпынымрэ экологиемкIэ, дыкъэ-
зыу хъуреихь дунейр хъумэнымкIэ и 
комитетым и унафэщI ТекIушэ Ар-
тур, Шэджэм район администрацэм 
и унафэщI Борсэ Юрэ, Лашынкъей 
къуажэ администрацэм и Iэтащхьэ 
Хьэгъэжей Хьэсэн сымэ, нэгъуэщI-
хэ ми я фIыщIэ хэлъщ си Iуэхур 
зэрыдэкIыжам. 

 Епсэлъар КЪУМАХУЭ Аслъэнщ.

Ди республикэм и щIы-
налъэ унафэщIхэм я зэ-
фIэкI псори ирахьэлIэ 
ныбжь зиIэхэм гулъытэ 
ягъуэ тыным.

«ГУЩIЭГЪУ» фIэщы-
гъэм щIэту илъэс къэс 
ирагъэ кIуэкI мазэ лэжьы-
гъэм хиубыдэу, Бахъсэн 
 къалэм и щIыпIэ самоупра-
вленэм и Советым хэтхэм 
нэхъыжь хэм хуагуэшащ 
къып цIэу тонни 6. Абы нэхъ 
щIытрагъэщIар ар щIыма-
хуэми шхыныгъуэ IэфIу 
(компоту, варенэу) бгъэув 
зэры хъурщ.

Къубэ-Тэбэ и къуажэ ад-
министрацэмрэ цIыхухэм 
псэуныгъэ и лъэныкъуэкIэ 
защIэгъэкъуэнымкIэ Iуэху-
щIапIэмрэ я лэжьакIуэхэр 
нэхъыжь зэрыс унагъуэ 
 20-м ерыскъыхэкI зэмы-
лIэу жьыгъуэхэмкIэ япэIэ-

Адыгэм и тхыдэр къызыхэщ щIыпIэхэр 
къагъэлъэгъуэнущ

Щэнхабзэмрэ гъуазджэмрэ теухуа лъэпкъ проектхэр 
дэIыгъынымкIэ Урысей Федерацэм и Президентым и 
грант къихьащ ГъуазджэхэмкIэ Кавказ-Ищхъэрэ инсти-
тутым и профессор КIуэкIуэ Бэллэ. 

ГрантымкIэ абы къыдигъэкIынущ адыгэм и тхыдэр 
къызыхэщ щIыпIэхэр къыщыгъэлъэгъуа зэрыгъуазэ 
тхылъыр. Ар зыхуэдэм, и мурадым дыщегъэгъуазэ 
КIуэкIуэм:

- ЩIЫПIЭРЫГЪУАЗЭ тхылъхэр къызэрежьэрэ куэд щIащ. 
Япэу ар къыщагъэсэбэпауэ щытар пасэрей Алыджымрэ 
Урымымрэщ. Нобэ дунеяплъэ къэкIухьыныр псэуным и зы 
Iэмалщ. Абы къыхэкIыуи иджырей щIыпIэрыгъуазэ 
къыдэкIыгъуэхэр цIыхухэр зыхуэныкъуэщ. КIэщIу, щIэны-
гъэ хэлъу, сурэткIэ, картэкIэ, схемэкIэ щIэгъэбыдауэ щытын 
хуейщ ахэр. 

ЩIыпIэрыгъуазэр зэхэгъэувэнымкIэ ди мурадщ щIы-
налъэм и хъугъуэфIыгъуэхэр – щэнхабзэр, тхыдэр, щIы-
уэпсыр хъумэным сэбэп едгъэкIыну. Адыгэ лъэп къым и 
щэнхабзэ щIэиныр, тхыдэр къызыхэщ и щIыпIэхэр къэ-
гъэлъэгъуэн - аращ лэжьыгъэм и фIагъ нэхъыщхьэр.  
Апхуэдэ тхылъхэм къазэрыщхьэщыкIынур, туристхэр зэры-
гъуэзэну гъуэгухэмрэ щIы пIэхэм теухуа гурыIуэныгъэхэмрэ 
нэмыщI, а щIы пIэцIэхэм къарыкIыр щызэпкърыхауэ 
зэрыщытынурщ. 

«Топонимикэр - щIыпIэцIэхэм елэжь бзэщIэныгъэщ. ЩIы-
пIэцIэхэр зэманым упхызыгъэплъщ, къэралым и тхыдэ-
щэнхабзэ теплъэр зыубзыхущ», - жиIэрт Лихачёв Дмитрий. 

Зы щIыпIэ щхьэхуэр, и фIэщыгъэр тегъэщIапIэу къэб-
гъэнэIуэн хуей хъуатэмэ, куэд къыпхуэхутэнут: абдеж 
щыпсэуахэм я бзэр, нэхъыбэу зэлэжьу щытар (сыт хуэдэ 
къэкIыгъэ хасэми, сыт хуэдэ Iэщ лIэужьыгъуэ зэрахуэми), 
зэры IэпщIэлъэпщIахэр, сату зыдищIар, зэзэуар, псэуны-
гъэрэ щэнхабзэкIэ зыдэгуэшар. 

ЩIыпIэцIэхэм щызэхуэхьэсащ лъэпкъыбзэр, тхыдэр, Iуэ-
рыIуатэр зыджхэр зыхуэныкъуэ гурыIуэныгъэхэмрэ гуп-
сысэхэмрэ. ЩIыпIэцIэхэр езыр щэнхабзэ лъапIэныгъэщ. Ара-
щи, щIыпIэцIэхэр щэнхабзэ щIэину лъытэн хуейщ.  

ЩIыпIэрыгъуазэмкIэ зебгъэубгъуфынущ туристхэм къы-
хах щIыпIэхэм къызэщIрагъэубыдэхэм. Тхылъыр сэб эп хъу-
нущ ди щIыналъэм зыплъыхьакIуэхэр къешэ лIэнымкIи. 

Кавказым и щIым и пшэрагъыр, и щIыуэпс хъугъуэфIы-
гъуэхэр пасэ лъандэрэ и щхьэусыгъуэщ абы цIыху куэд 
зэрыщыпсэум. Кавказыр тхыдэ Iуэхугъуэ куэдым я куупIэу 
щытащ. Крупнов Е. И. зэрыжиIамкIэ, ди щIыпIэхэм «лIэщIы-
гъуэ, лъэпкъ зэмылIэужьыгъуэ куэдым я щэнхабзэ щызэтри-
хьащ». 

А гупсысэр ехьэлIащ Кавказ Ищхъэрэм и кум зыщызыуб-
гъуа Къэбэрдей-Балъкъэрми. Ди деж тхыдэ фэеплъу къы-
щагъуэтыжахэм яхэтщ мывэ лъэхъэнэм къыщежьэхэри. 
Абыхэм ящыщ языныкъуэхэм я щIэныгъэ мыхьэнэр щIына-
лъэм къыщызэтеувыIэркъым – жыжьэ нос. 

Зи гугъу тщIы щIыпIэрыгъуазэм хеубыдэ адыгэм и фэеплъ  
щIыпIэхэу Тэтэртуп къалэр, пасэрей Iуащхьэхэр («Iуащ-
хьэцэ», «Iуащхьэчылисэ», «Андемыркъан и Iуащ хьэ», нэ-
гъуэщIхэри), ЯтIэкъуэ щыIэ фэеплъ сыныр, ХьэтIохъущо-
къуэ Кургъуокъуэрэ Жанхъуэт Кушыкурэ я кхъэлэгъунэхэр. 
Абыхэм къищынэмыщIа, зэрыгъуазэ тхылъым итынущ 
щIыналъэм и щIыпIэ телъыджэхэр. Къэбэрдей-Балъ-
къэрыр бгылъэхэмкIэ, псыкъелъэхэмкIэ, гуэлхэмкIэ, мэз-
хэмкIэ къулейщ. А дахэ псоми уардэу къащхьэщытщ 
 Iуащхьэмахуэ – Европэ псом и нэхъ лъагапIэ дыдэр. Дэ ди 
къалэнщ, щIыуэпс телъыджэр, тхыдэ ухуэныгъэхэр 
щIэблэм едгъэцIыхуну. 

Зыгъэхьэзырар НАФIЭДЗ Заремэщ.

Зи ныбжь  хэкIуэтахэм 
я  нэIэ  тетщ

бащ. А IуэхумкIэ закъы-
щIэзыгъэкъуа  хьэры чэт-
щIа кIуэхэм я фIыгъэкIэ, 
апхуэдэ тыгъэхэмкIэ ягъэ-
гуфIащ псэуным ехьэлIауэ 
гугъу ехь уна гъуэхэр. 

Псапэ зыпылъ «Гу щIэгъу» 
Iуэхум теухуауэ лэжьыгъэш-
хуэ щызэфIах Май, Про-
хладнэ щIыналъэхэми. Зы 
илъэси къанэркъым а 
район хэм я мэкъумэшы-
щIэхэм кърахьэлIэж гъа вэм-
рэ хадэхэкI хэмкIэ жьы хъуа  
цIыху дэIэпыкъуэ гъун шэхэм, 
зи за къуэу къэна ны къуэ-
дыкъуэхэм ядэ мы Iэпыкъуу. 
Къыхэгъэ щып хъэщ, мы 
 районхэм ахэр къыхэтхыкIа-

уэ зэраIэр, зыри къащымы-
гъупщэн хуэ дэу.

Илъэс зыбжанэ ипэкIэ 
Прохладнэ щIыналъэм 
къыщыхалъхьауэ щытащ 
Урысейм щыяпэ Iуэху-
тхьэбзэ щIэкIэ: зи закъуэу 
къэна жьы кIэфэкIэхэм уна-
гъуэ Iуэхум къыщыщIэдза-
уэ медицинэ Iуэхутхьэб-
зэхэмкIэ иухыжу ядэIэ-
пыкъуфын лэжьакIуэ хэр 
щхьэ хуэу ирагъэджауэ 
яIэщ. Ахэр мэлажьэ Уры-
сейм и адрей щIыпIэ куэ-
дым пыщIэныгъэ хуаIэу, 
чэнджэщ щхьэпэхэри ира-
тыфу.

ШЭРЭДЖ Дисэ.

Гъуэжькуийхэр 
мэятэ

Канадэ и Онтарио щIы-
налъэм хыхьэ Барри къа-
лэм къыщыхъуа гъуэжь-
куий шынагъуэм хэщIыны-
гъэшхуэхэр къахуихьащ. 
Дакъикъэ 15-кIэ къепща 
жьап щэшхуэм унэ 20-м 
щIигъу зэхикъутащ, абы 
щы щу 4-р щIым щыщ 
ищIы жащ, цIыхуийм 
 фэбжь хахащ. 

 ЩIЫПIЭМ щыпсэухэм 
 зэ ры жаIэмкIэ, щIыуэпс 
 къэхъукъащIэ шынагъуэ зэ-
ры щыIэнум теухуа хъы-
барыр къалэ унафэщIхэм 
телефонхэмкIэ зэбграгъэха 
нэужь,  абыхэм щIыунэхэм 
зыщагъэпщкIуащ.

Гужьеигъуэт США-м и 
Миссури штатым къыщы-
хъея  гъуэжькуийри. Жьым-
рэ уэмрэ зэранышхуэ яхуэ-
хъуащ ухуэныгъэхэм, жыг-
хэр къигъэуащ, мэкъумэш 
техникэр Iисраф ищIащ. 
ЦIыхухэм ящыщ хэкIуэдауэ 
хъыбар щыIэкъым.

Тхылъ нэпцIхэр

Коронавирус узыфэ зэ-
ры цIалэм зэрыпэщIэт вак-
цинэр зыхезыгъэлъхьа-
хэм сымаджэ куэд къа-

зэрыхэкIым псалъэмакъ  
кърокIуэ

ГАМАЛЕЯ Н.Ф. и цIэр зе-
зыхьэ, Эпидемиологиемрэ 
микробиологиемкIэ лъэпкъ 
къэхутакIуэ центрым и уна-
фэщI Гинцбург Александр 
къызэрилъытэмкIэ, «Спут-
ник V»-р зыхезыгъэлъхьа-
уэ коронавирус узыфэ зэ-
рыцIалэ лIэужьыгъуэщIэм 
хьэлъэу игъэсымаджэхэм 
вакцинэр зэрызэрахьэ-
лIам щыхьэт техъуэ тхы-
лъыр  къащэхуауэ аращ.

- Апхуэдэхэм я процент 
80-м щыхьэт нэпцI тхылъщ 
яIэр, - жеIэ щIэныгъэлIым. - 
Узым зэрыпэщIэт мастэр 
зэрызыхригъэлъхьар къып-
хуэщIэнущ анализ щхьэ-
хуэкIэ. Тхылъ нэпцIхэр къэ-
зыщэхухэм псом япэу къа-
гъэпцIэжыр я щхьэрщ. 
Езыхэми я фIэщ щIохъуэж-
ри, карантин хабзэхэр къы-
зэпаудурэ сымаджэ мэхъу, 
къэзыухъуреихь цIыхухэми 
я зэран йокI.

Сабийхэм
зыщIагъакъуэ

Унагъуэ хуэмыщIахэм 
за  щIэгъэкъуэным теу-
хуауэ Дагъыстэн Респуб-
ли кэм хабзэ дахэ къыщо-
кIуэкI.

АПХУЭДЭУ илъэс къэ-
сыхункIэ щIыналъэм Лэ-
жьы гъэм рэ социальнэ зыу-
жьыныгъэмкIэ и министер-
ствэм япэ классым щIэ-  
 тIыс хьэ сабийхэр зиIэ 
бы  нунагъуэш хуэ хэм зэ ты-

гъуэу ахъшэ ярет.
Зы сабийм хуэзэу ар сом 

2229-рэ мэхъу. Мы гъэм а 
Iуэхум текIуэдащ сом мелу-
ани 4-м щIигъу, ахъшэр 
яIэрыхьащ унагъуэ 1931-м.

Жэпуэгъуэм и 26
Гъубж

Школ библиотекэхэм я 
дунейпсо махуэщ

1942 гъэм советыдзэхэр 
икIуэту Налшык къалэм дэ-
кIын хуей хъуащ.

1978 гъэм Узыншагъэр 
хъу мэнымкIэ дунейпсо зэ-
гухьэныгъэм фэрэкIым и 
ви русыр зэрагъэкIуэдам 
теу хуа хъыбар зэбгригъэ-
хащ.

1926 гъэм къалъхуащ 
«Крас ный Кавказ» кол-
хозым и унафэщIу илъэс 
куэдкIэ щыта, Социалист 
Лэжьыгъэм и ЛIыхъужь 
Тхьэ къуахъуэ Башир.

1929 гъэм къалъхуащ 
журналист, «Адыгэ пса-
лъэ» газетым илъэс куэдкIэ 
щылэжьа, КъБР-м щэнхаб-
зэмкIэ щIыхь зиIэ и 
лэжьакIуэ Джэлэс Таужид.

1937 гъэм къалъхуащ фи-
лологие щIэныгъэхэм я док-
тор, профессор, Мэлбахъуэ 
Тимборэ и цIэр зезыхьэ 
Лъэпкъ библиотекэми уна-
фэщI Емуз Анатолэ.

1949 гъэм къалъхуащ био-
логие щIэныгъэхэм я док-
тор, КъБКъУ-м и профес-
сор Куэтэншы Хьэсэн.

1956 гъэм къалъхуащ фи-
лологие щIэныгъэхэм я док-
тор Дзыгъуанэ Ритэ.

1971 гъэм къалъхуащ 
 филологие щIэныгъэхэм я 
кандидат, КъБКъУ-и до-
цент УнэлIокъуэ Вя-
чеслав.

Жэпуэгъуэм и 27
Бэрэжьей

Аудиовизуальнэ щIэи-
ныр хъумэным и дунейпсо 
махуэщ

Гимнастикэм и урысей-
псо махуэщ

1867 гъэм Толстой Лев 
«Зауэмрэ мамырыгъэмрэ» 
романыр тхын иухащ.

1940 гъэм Налшык 
 къы щызэIуахащ Къэбэр-
дей, Балъкъэр драмэ театр-
хэр.

1951 гъэм лышх узыфэм 
ебэныным япэ дыдэу къы-
хуа гъэсэбэпащ радиацэ 
бзийхэр.

1942 гъэм къалъхуащ тха-
кIуэ, журналист Къамбий 
Джэфар.



Ислъамым
и нур

№128 (24.254) 2021  ГЪЭМ  ЖЭПУЭГЪУЭМ  И  26 3

Зыгъэхьэзырар
ЧЭРИМ  Марианнэщ.  

Нэмэз щIыгъуэ къэс Мурадэбади 
Джигар фадэм 

къызэрыIэщIэкIар

ЩIэныгъэлIым  и  псалъэ                                        Динри  дунейри                          Адыгэхэм  яухуа  мэжджытхэр                          Фи лъэIукIэ                          Уаз           

«Фатихьэ» сурэм 
уеджэным и псапэр

Мулид жэщ

ЩэкIуэгъуэ мазэм и 
нэмэз щIыгъуэхэр

Къэбэрдей-Балъкъэрым и Муслъымэнхэм я 
IуэхущIапIэм къыдитащ. 

Ахъшэ-
мыр

ЖасырМахуэхэр Пщэдджы-
жьыр

Дыгъэр
къыщы-
щIэкIыр

05:11
05:13 
05:14 
05:15 
05:16 
05:18 
05:19 
05:20 
05:22 
05:23 
05:24 
05:26 
05:27 
05:28 
05:30 
05:31 
05:32 
05:33 
05:35 
05:36 
05:37 
05:39 
05:40 
05:41 
05:42 
05:43 
05:45 
05:46 
05:47
05: 48

Шэджа-
гъуэр

12:00
12:00 
12:00 
12:00 
12:00 
12:00 
12:00 
12:00 
12:00 
12:00 
12:00 
12:00 
12:00 
12:00 
12:00 
12:01 
12:01 
12:01 
12:01 
12:01 
12:02 
12:02 
12:02 
12:02 
12:03 
12:03 
12:03 
12:04
12:04
12:04

06:41
06:43 
06:44 
06:45 
06:46 
06:48 
06:49 
06:50 
06:52 
06:53 
06:54 
06:56 
06:57 
06:58 
07:00 
07:01 
07:02 
07:03 
07:05 
07:06 
07:07 
07:09 
07:10 
07:11 
07:12 
07:13 
07:15 
07:16 
07:17 
07:18

Ичын-
дыр

14:43
14:43 
14:42 
14:41 
14:40 
14:39 
14:38 
14:37 
14:36 
14:35 
14:34 
14:33 
14:32 
14:32 
14:31 
14:30 
14:29 
14:29 
14:28 
14:27 
14:27 
14:26 
14:26 
14:25 
14:25 
14:24 
14:24 
14:23 
14:23
14:23

16:59
16:58 
16:57 
16:55 
16:54 
16:53 
16:52 
16:50 
16:49 
16:48 
16:47 
16:46 
16:45 
16:44 
16:43 
16:42 
16:41 
16:40 
16:40 
16:39 
16:38 
16:37 
16:37 
16:36 
16:35 
16:35 
16:34 
16:34 
16:33
16:33

1, блыщхьэ
2, гъубж
3, бэрэжьей
4, махуэку
5, мэрем
6, щэбэт
7, тхьэмахуэ
8, блыщхьэ
9, гъубж
10, бэрэжьей
11, махуэку
12, мэрем
13, щэбэт
14, тхьэмахуэ
15, блыщхьэ
16, гъубж
17, бэрэжьей
18, махуэку
19, мэрем
20, щэбэт
21, тхьэмахуэ
22, блыщхьэ
23, гъубж
24, бэрэжьей
25, махуэку
26, мэрем
27, щэбэт
28, тхьэмахуэ
29, блыщхьэ
30, гъубж

18:39 
18:38 
18:37 
18:35 
18:34 
18:33 
18:32 
18:30 
18:29 
18:28 
18:27 
18:26 
18:25 
18:24 
18:23 
18:22 
18:21 
18:20 
18:20 
18:19 
18:18 
18:17 
18:17 
18:16 
18:15 
18:15 
18:14 
18:14 
18:13 
18:13

ФIыщIэ худощI Тхьэ ЛъапIэу УпсакIуэм! Зи гущIэг ъур 
ину, зи жумартыгъэм гъунапкъэ имыIэм! Зи Iущагъым-
кIэ псори зэблэзыгъэкIыу, зи захуагъэмкIэ псори зэзы-
гъэзахуэм!

АЛЫХЬЫШХУЭМ дыщывгъэшыни и унафэм дытевгъэт. 
Пэжым дыхуеймэ, тхьэшынагъэр зи гъуазэу псэуращ псэу-
уэ пхужыIэнур. Апхуэдэр езыри мэтынш, къыбгъэдэтхэри 
гугъу иригъэхьыркъым. 

Муслъымэн пэжым фIыр и Iэпэм къыпыщу, и Iупэми 
къы тещэщу и гъащIэр ехь. Ар цIыху щабэщ, Iэсэщ, псэ-
лъэкIэ ещIэ, зэхэтыкIэм щыгъуазэщ.

ПсэлъэкIэ зыщIэм цIыхур къыдихьэхынущ, зытет гъуэгу 
дахэми къытришэфынущ. Къытримышапэми, Iейм и Iея-
гъыр куэдкIэ нэхъ мащIэ ищIыфынущ, и бзаджагъэми 
хигъэщIыфынущ.

Аращ Аллахьу Тэхьалами унафэ къащIыхуищIар Мусэрэ 
и къуэш Хьэрунрэ: «Щабэу фепсалъэ [фирхьэуным], хэт 
ищIэрэ - е зыщIэгупсысыжынщ е шынэнщ». (ТIа-Хьа, 44).

Ибн Кэсир щIэныгъэлIым етх абы ехьэлIауэ: «Мы Iэя-
тым дерсышхуэ хэлъщ. Фирхьэуныр егъэлеяуэ щыкIат, 
хъийми икIат. Мусэ а зэманым Алыхьым цIыхуу щыIэм 
яхигъэлъэпIыкIат. ИтIани, фирхьэуным щабэу фIэкIа 
епсэлъэну къыхуидакъым».

Щабагъращ зэхущытыкIэм и лъабжьэр. Аращ зэре-
гъэжьэн хуейр сытри. Ар зыхэзагъэм нэгъуэщI епхьэлIэ 
хъунукъым, епхьэлIэми, лей епхынущ.

Мис а лъабжьэм дытекIрэ ди бзэгум къытрихьэр цIыхум 
зэхедгъэхыу дыдэтмэ, ди муслъымэныгъэр зыщIыпIи 
нэсынукъым.

Псалъэ дыджым, псалъэ бзаджэм фIы къихьыркъым, 
фIыми ухуишэркъым, атIэ фитнэ къехь, псалъэмакъ зэ-
хешэ, цIыхухэр зэпэжыжьэ зэхуещI, Iуэхур нэхъри зэхелъа-
хъэ, ятIэм псы хекIэ. 

 Псалъэ бзаджэхэмрэ дыджхэмкIэ ерыщым цIыху па-
шэ къыхэкIынукъым, егъэджакIуэ IэщIагъэми езэгъыну-
къым, цIыхуитI зэригъэкIужынуи хузэфIэкIынукъым.

Псалъэ бзаджэм, псалъэ дыджым хиубыдэр бзэгум 
къытекIым и закъуэкъым, атIэ Iэм итхри абы щыщщ. Псом 
хуэ мыдэжу нобэ ар куэдым тынш ящыхъуащ Iэмэп-
сымэщIэхэр къежьэри. Алыхьыр къазэрыхуэупсэу къари-
та телефоныр, компьютерыр, нэгъуэщI Iэмэпсымэхэр 
гуэныхькIэ къэзыгъэсэбэп, цIэ лейхэр зыфIащыжауэ жьэ 
бзаджэ зыщIэзыххэр куэд хъуащ. Мы Iэмэпсымэхэм 
тафэм къытрадзащ ди хьэлыр здынэсыр. КъызэрыщIэкIым-
кIэ, жьэ зэIухыпIэ дымыгъуэту арат дэ хьэлыфIафэ щIыт-
тетыр, псэлъапIэ къызэрыдгъуэтуи ди напэр зытетхыжащ.

ЦIыхум сыкъалъагъуркъым, сыхэтми сыкъащIэркъым, 
жиIэу, муслъымэн пэжым зэи лей итхынукъым, сыт 
щхьэкIэ жыпIэмэ, муслъымэныр зэгупсысыр цIыхухэм 
къызэрамылъагъуракъым, атIэ Алыхьым къызэрилъагъу-
ращ, мелыIычитIри къызэрыщхьэщысращ.

«МуIминым бзэ Iей щIэткъым», - жеIэ щэлатрэ сэлам-
рэ зэха Бегъымбар лъапIэм. Абы къикIращи, жьэ Iей 
зыщIэтыр Iиманым пэжыжьэу, и диным епцIыжу аращ. 
ЦIыхуитI зэбгъэдэувауэ псалъэ фIей зэрапэсу зэбгъэдэт-
мэ, шейтIанитI зызраупсеяуэ зэбгъэдэту аращ.

Тхьэр арэзы зыхуэхъун Джабир ибн Сулейм Бегъымбар 
лъапIэм елъэIуауэ щытат чэнджэщ гуэр къритыну. «Зы-
ми псалъэ фIей иумыпэс!», - къыжриIащ. Джабир къе-
Iуэтэж: «Ар къызжиIа нэужь, цIыху щхьэхуити, щхьэхуи-
мыти, махъши, мэли псалъэ фIей зыми еспэсакъым». 

«Уэ къыбдищIэ гуэр теухуауэ Iей къозыпэсым, узы-
гъэукIытэну хэтым, уэ дэпщIэ гуэрымкIэ умыгъэукIытэ, 
абы ищIар езым и щхьэ къихуэжынущ!» - жеIэ хьэдисым. 

ТхьэнэпцI пэтрэ псалъэ фIей етпэсыну Алыхьым къыт-
хуидэркъым, абы Iей къыздишэнум къыхэкIкIэ. НтIэ, нэ-
гъуэщI зыгуэр теухуауэ къытхуидэн ар Алыхь Иным.

Дызыхуэвгъэсакъыж дэтхэнэ зыри ди бзэкIэ. Мы бзэм 
жэнэтым дызэришэфынум хуэдэ дыдэу, жыхьэнмэми ды-
хидзэфынущ. Щабэу псэлъар щIегъуэжакъым, ауэ бза-
джэу псэлъар Iэбамэ, лъэIэсыжынукъым. Алыхьым и 
нэфIыр къытщыхуэ псоми!

ЩХЬЭНЫКЪУЭ Анзор, 
ислъам щIэныгъэхэм я кандидат,
 «Мансур» мэжджытым и Iимам.

Мулид махуэм ипэ къихуэ жэщым ду-
нейм тет муслъымэным хэгъэщхьэхукIауэ  
пщIэ хуащI. КъурIэн лъапIэм къеджэу, 
зэчырхэр жаIэу, псалъэ щхьэпэ къап-
сэлъу зэманыр щрахьэкIкIэ, фIэщхъуны-
гъэ зыбгъэдэлъхэм къагъэлъагъуэ ис-
лъам  диныр гурэ псэкIэ зэрызэрахьэр, 
абы къыдэкIуэ фIыгъуэр зэрызыхащIэр.

 
МУЛИД жэщ лъапIэр зэрехьэкIыпхъэм и 

щапхъэ дахэ къагъэлъэгъуащ КъБР-м и 
Муслъымэнхэм я IуэхущIапIэм и лэжьа-
кIуэхэу Мэрем Сэлим, Къуэдз Мухьсин (Ба-
хъсэн щIыналъэм и раис-Iимам), Емкъуж Ан-
зор, Дэхъу Артур, Сэбаншы Мухьэдин сы мэ 
жэпуэгъуэм и 17-м зэхаша пшыхьым. 

«Ныщхьэбэ Мухьэммэд Бегъымбару 
Алыхьым и нэфIыр зыщыхуар къыщалъхуа 
жэщу щытщи, къыдэдэIуэну ди къуэшхэмрэ 
ди шыпхъухэмрэ папщIэ адыгэ муслъымэн-
хэм къабгъэдэкIыу зы мулид пшыхь, мулид 
жэщ едгъэкIуэкIыну ди мурадщ», - жиIащ 
Мэрем Сэлим пшыхьыр къыщызэIуихым. 

 КъурIэн лъапIэм щыщ Iэятхэм къеджа 
иужькIэ, къызэхуэсахэм Тхьэм и лIыкIуэу 
щэлатымрэ сэламымрэ зэхам и гъащIэр, 
ар дунейм къызэрытехьар, зэрытетар, 
зэрехыжар къызыхэщ зэчырхэр ягъэзэщIащ. 

 Хэти зэрищIэщи, адыгэ зэчырхэм 
гъэкIэщIауэ щызэхуэхьэсащ лъэпкъым и 
муслъымэн тхыдэр. Гупсысэм я нэхъ куури 
уи бзэм тыншу къыуегъащтэ. Анэдэлъхуб-
зэм нэхъ щабэ щIэхъукI, хамэбзэм гум 
хунэмыхьэс щIэныгъэ кIапэр зэчырым 
къыщызэIуих куэдрэ къохъу. 

«Муслъымэн IуэрыIуатэ» фIэпщыну 
зыхуэфащэ къудамэ щхьэхуэу хоувэ зэчыр-
хэр лъэпкъым и тхыбзэм. Зи гугъу тщIы 
пшыхьым щагъэзэщIахэм язщ, псалъэм 
папщIэ, «Бегъымбарым и лIэныгъэр»: 

- СызыщIэфлъхьэнур си унэ кIуэцIщи, 
КъызыщыфтIынур фызогъэлъагъу.
Лыхь IупщIакIэм сывгъэтIылъи,
Сыкъэвгъани фыщIэкIыж. 

МелыIычхэр къыщIыхьэнущ,
Духьэ лъапIэр къыстращIэнущ. 

Алыхьталэм Мухьэммэд Бегъымбар 
лъапIэм «Фатихьэ» сурэр къыхуригъэха 
нэужь, Iиблис зэщыджэу гъащ, жи. И 
бын хэр ихъуреягъкIэ къеувэкIри, къеуп-
щIын щIадзащ ямылъагъужыным: «Сыт 
ущIэгъыр, ди адэ?» 

И нэпсхэр къызэрежэхым хуэдэурэ, 
Iиблис жэуап къарет: «Алыхьым Мухьэм-
мэд Бегъымбарымрэ абы и Iумэтымрэ 
КъурIэным щыщу зы сурэ къахуригъэха-
щи, зэран сахуэхъуфынкIэ си гугъэр 
хызигъэхыжащ!» 

«Умынэщхъей! - къыжраIэ и бынхэм. - 
Дэ абыхэм къыхуащIа тыгъэр фIыщIэ 
ямыщIу хъухукIэ дыувыIэнкъым. ИтIанэ 
Алыхьыр къахуэгубжьынщи, ахэри 
пасэрейхэм ещхьу игъэкIуэдыжынщ!» 

«Фэ ар фхузэфIэкIынукъым, - къапе-
дзыж и бынхэм Iиблису ямылъа-
гъужыным. - А сурэм и пэм мыпхуэдэ 
пса лъэ хэр къыщокIуэ: «Iэлхьэмду лил-
лахьи рэббил хьалэмиин!» - «ФIыщIэр 
Алы хьым ейщ, дунейхэм я Тхьэм!» 
 (КъурIэн, 1:2).

 И бынхэм жаIэ: «Умыгузавэ! Дэ цIыху-
хэм лIахэр къызэрытэджыжынур я фIэщ 
мыхъуу тщIыхукIэ дувыIэнкъым. ИтIанэ 
Алыхьыр къахуэгубжьынщи, ахэри 
пасэрейхэм ещхьу игъэунэхъунщ!»

Iиблис аргуэру къапэроуэ: «Ари фху зэ-
фIэкIынукъым фэ, сыту жыпIэмэ, 
Алыхьталэм ахэр иригъэсащ мыпхуэдэу 
жаIэу: «Малики йэумиддин» - «Къэтэ-
джы жыгъуэ махуэм и тепщэм» (Къур-
Iэн, 1:4). 

Iиблис и бынхэм аргуэру я адэр ягъэу-
дэIун щIадзэ: «Умыгузавэ! Дэ абыхэм да-
къыкIэрыкIынкъым, тхьэнэпцIхэм яхуэп-
щылIу едмыгъэсауэ. ИтIанэ Алыхьыр 
къа хуэгубжьынщи, ахэри пасэрейхэм 
ещхьу зэтригъэкIуэдэжынщ». 

Я адэ ямылъагъужыным аргуэрыр 
идэр къым: «Фэ ар фхузэфIэкIынукъым! 
Сыту жыпIэмэ, Алыхьталэм абыхэм мып-
хуэдэ псалъэхэр яIурилъхьащ: «Ийакэ 
нэхьбуду» - «Уэращ дызыхуэпщылIыр» 
(КъурIэн, 1:5). 

И бынхэм адэм и гур фIы хуащIыну 
хэтщ: «Умыгужьей! Дэ цIыхухэр щхьэхынэ 
тщIынщ, Алыхьым къалэн къащищIахэр 
ямыгъэзэщIэжыфын хуэдэу. ИтIанэ 
ахэри пасэрейхэм ещхьу игъэунэхъунщи 
къигъэсэхыжынщ». 

 «Ари фхузэфIэкIынукъым! - къажреIэ 
аргуэру Iиблис, - сыту жыпIэмэ, абыхэм 
мыпхуэдэу къапсэлъ: «Уэ ийакэ нэстэхьи-

Мурадэбади Джигар 
«урду» бзэкIэ тхэуэ 
щыта, Индием щыщ 
уса кIуэш хуэщ. И щIалэ-
гъуэр фадафэу ири-
хьэкIа пэтми, ар и усэ 
къызэры мы к I уэ хэм 
цIэрыIуэ дыдэ ящIат. 

Зэгуэрым Джигар 
къу лыкъушхуэ зыIыгъ и 
ныбжьэгъу Ништар и 
лэжьапIэм екIуэлIащ. 
Фэш хуэ  зытемыт 
усакIуэр  хъумакIуэм 
щIигъэхьэн идакъым, 
уэ пхуэдэхэр мыбы 
къыIухьэркъым, жыхуи-
Iэу. Джигар и бзэм IэфI 
къыщIэмынэжыху абы 
и фIэщ ищIыну хэтащ 
Ништар зэрихэгъэ рейр, 
арщхьэкIэ модрейм 
зытригъэхьакъым. НэгъуэщI Iэмал къы зыхуэмына 
усакIуэм тхылъымпIэ кIапэ къищтэри, сатыритI 
трихащ:

СыкъэкIуат сыIущIэну Ништар, 
Ауэ еплъыт къыщыщIам си Джигар.
УсакIуэр хъумакIуэм елъэIуащ тхылъымпIэр и 

унафэщIым хущIихьэну. Тхыгъэр зэрыIэрыхьэу, 
Ништар занщIэу къыгурыIуащ ар Джигар фIэкIа, 
нэгъуэщIым зэрыхуэмытхынур. ЖэрыжэкIэ къы-
щIэпхъуэри, бжэIутым и жьэр Iурыхуауэ, Ништар 
усакIуэр и пэшым щIишауэ щытащ. Апхуэдэ къа-
ру иIэт Джигар и усэм. 

Фадэм итхьэкъуа усакIуэм и гъащIэм нэгъуэщ I 
гъуэгукIэ зыщигъэзар усэ щагъэIу зэхуэс гуэрым 
Хъуэжэ Мэдждуб щыхуэза иужькIэщ. Джигар и гум 
куууэ зыпхидзат Мэдждуб и псалъэхэр. Зэманым 
декIу щIэныгъэ зиIэ, къулыкъу лъагэ зыIыгъ цIыху 
апхуэдэу Алыхьталэм фIэлIыкIыу япэу илъагъуу 
арат усакIуэм. «Диным уитхьэкъуныр сытым 
къыхэпха?» - ехьэкI-къехьэкI хэмылъу еупщIащ абы 
Джигар. 

Мэдждуб къыхуиIуэтащ ар щихъ Алий Тануи 
зэрифIыгъэр. «Ухуеймэ, уэри абы ухуэзгъэзэнщ», 
- жиIэри, къеупщIащ. 

Джигар арэзы хъуащ щихъым хуэзэну, ауэ абы 
и деж щIыхьа иужьи ефэн зэрызэпимыгъэуфы-
нур, фадэхэкI гуэр здыщIимыхьэу зэрымыхъунур 
къыгуригъэIуащ. 

АфIэкIа хэмылъу, Мэдждуб щихъ Тануи деж 
кIуэри, Джигар зыкъыхуигъэзэну елъэIуащ, уса-
кIуэр фадэм зэрыпэмылъэщри щибзыщIакъым. 
«Ди тхьэелъэIупIэм фадафэ щIэтшэ хъунукъым, 
- къритащ жэуап Али Тануи, - ауэ си унэ нребла-
гъи, зыхуей дыдэр ищIэу щыдгъэсынщ». 

Апхуэдэ щIыкIэу яшащ усакIуэ ефэрейр щихъ 
Тануи и унэм. Алыхьым и нэфI зыщыхуа цIыхум 
зэрыбгъэдэса сыхьэт зыбжанэр хурикъуащ Джи-
гар къэгъазэ имыIэу и гум зихъуэжын папщIэ. 

IуэхугъуищкIэ тхьэ хуелъэIуну жриIащ Джигар и 
бысымым. Зыр - ефэн щигъэтыжыфыну къыдэIэпы-
къуну; етIуанэр - Бегъымбар лъапIэм и дуней те-
тыкIэм, суннэм техьэфын хуэдэу и къару зэригъэ-
гъуэтыжыну; ещанэр - хьэж ищIыну гъуэгу къы-
хузэIуихыну. 

И унэ екIуэлIэжа нэужь, Джигар, япэрауэ, фадэр 
хыфIидзэпащ. Абы къыкIэлъыкIуэу, суннэм и щэху-
ри и нахуэри къищтащ. 

 Мо ефэрейуэ фIэкIа ямыцIыхум зэрызихъуэжам 
къигъэуIэбжьа цIыхухэр дэнэ лъэныкъуэкIи къи-
кIыурэ къакIуэрт усакIуэм къеплъыну. Езыми гу 
лъимытэу къанэртэкъым и Iуэху фIэкIа зэрызра-
мыхуэжым. Арагъэнщ мыпхуэдэ сатырхэр зэхезы-
гъэлъхьар: 

ФынакIуи Джигар къигъэхъум девгъэплъыт - 
Джаурыр муслъымэн хъужауэ жаIэ! 
Зэуэ фадэр хыфIэзыдзэжа усакIуэр сымаджэ 

хьэлъэ хъуащ. Арати, дохутырхэм чэнджэщ къра-
тащ ефэн щимыгъэтыпэу, хуэм-хуэмурэ и Iэпкъ-
лъэпкъыр фадэм щигъэужыну. «Зэуэ хыфIэбдза-
пэмэ, нэхъыфIщ», - яжриIащ абыхэм Джигар. Си 
лIэгъуэр къэсамэ, Алыхьталэм си тобэр сIихынщи, 
ахърэтым сыщигъэтыншынщ». И щхьэ хуэпсэлъэж 
хуэдэурэ, усэкIэ ар къызэриIуэтар мыпхуэдэущ: 

Си лъагъуныгъэм гъэщIэгъуэну хэлъыр зыщ,
 уа  Джигар -

Алыхьыр къыстекIуэри, сэри 
махуэм сытекIуащ.  

ЗУЛФИКЪАР Iэхьмэд, урду щIэныгъэлI. 

СулътIан Къаит-бей Мысырым и къалащхьэ Къаир ухуэныгъэкIэ зыгъэщIэрэщIа адыгэ 
мамлюк тепщэхэм язщ. Абы и цIэр зезыхьэ мэжджыт-кхъэлэгъунэр щызэфIагъэувар 
1472 - 1475 гъэхэрщ. Джэ бэл Яшкур Iуащхьэм тет ухуэныгъэр и зэманыгъуэм мэжджыту 
икIи мыдрисэуэ щытащ. Iуву зэхэухуэна хьэрып тхыпхъэщIыпхъэхэм, хъурейуэ къытеIу-
ба мэжджытыщхьэм, къа ти щу зэтет азанджапIэм къахегъэщ Къаит-бей и цIэр зезыхьэ 
унэ лъапIэр адрей тхьэелъэIу пIэхэм. 

1992 гъэм Къаир щIыр щыщыхъеям щыгъуэ щыщIэныгъэ игъуэтати, 2006 гъэм зэра-
гъэпэщыжауэ, ухуэныгъэ щIэращIэшхуэр нобэми мэжджыту мэлажьэ.

Бзэ щабэмрэ 
бзэ бзаджэмрэ КъыкIэлъыкIуэу ДжэбраIилрэ

МикаIилрэ къыщIыхьэнущ. 

МелыIычхэр щызэфIэкIкIэ,
Фи чэзущи фыкъыщIыхьэ,
Фи увыпIэм елъытауи
Жэнэзыхэр къыстефщIэж. 

А си адэу дыгъэ-мазэ!
Мы зы гъуэгукIэ егъэгъазэ!
Сабий быну, ибэ быну,
Дыкъомыгъанэ!» - жриIащ. 

- Хьэуэ, хьэуэ, си хъыджэбз!
Ар жумыIэ, си хъыджэбз!
Си гур къабзэу, 

си псэр къабзэу,
Тхьэм и пащхьэ сигъэхьэж. 

А гуIэгъуэр гуIэгъуэшхуэщ,
Дауэ мыгъуэ дыхъужыну?
Бегъымбарыр димыIэжмэ, 
Ибэ быну дыкъэнащ.

Фэ фи гугъэр гугъэ нэпцIщи,
ЗыкъэвмыгъапцIэ, муслъымэнхэ!
Дунеижьым цIыху къытенэмэ,
Бегъымбарыр къытенэнт! 

«Нобэ къэтпсэлъа мы зэчыр лъапIэхэр 
адыгэбзэкIэ зэзыдзэкIа, мы щIыпIэм 
щыпсэуа ди щIэныгъэлIхэм фIыгъуэр 
Алыхьым къахуищIэну долъэIу, - щыжиIащ 
пшыхьыр зэрызэхуищIыжа духьэм Емкъуж 
Анзор. - Япэ дыдэрауэ дызэкъуэзыгъэувэр 
муслъымэныгъэращ. ЕтIуанэрауэ - ди 
лъэпкъ уардэм, ди бзэ дахэм. АбыкIэ 
дызэлъигъэIэсрэ сыт хуэдэ лIэщIыгъуэм 
къыщыхъуари ди деж къихьэсу, лъэп къ-
лъэпкъыу дапхуэдизу дызэщхьэщыкIами, 
псори абыкIэ дызэгуроIуэфри, ди анэ-
дэлъхубзэр Алыхьталэм къызэрытхуигъэ-
фэщар Езым и нихьмэтщ, и фIыгъуэщ. 
ФIыщIэри щытхъури Алыхьым ейщ му-
слъымэну дыкъызэригъэщIамкIэ, ислъа-
мыр насып зэрытхуищIамкIэ! А гъуэгу 
 захуэмрэ пэжымрэ темыкIыу, псэухукIэ 
ирикIуэнухэм ящыщ Алыхьым дищI!». 

ин» - «Уэращ къыддэIэпыкъуну дызэ-
лъэIур» (КъурIэн, 1:5). 

И бынхэм жаIэ: «Умыгъынанэ! Дэ ахэр 
гъуэгу захуэм тедмыхуауэ дувыIэнкъым, 
Алыхьыр къахуэгубжьу пасэрей лъэпкъ-
хэм ещхьу игъэкIуэдыжыху!» 

«ФхузэфIэкIынукъым фэ ар! - къажьэ-
холъэ аргуэру Iиблис. - Сыту жыпIэмэ, 
абыхэм мыпхуэдэу жаIэ: «Ихьдинэ щи-
ратIэл мустэкъиим, щиратIэл лэзинэ 
Iэнхьэмтэ хьэлейхьим, гъэйрил мэгъду-
уби хьэлейхьим уэ лэддаллиин» - 
 «Гъуэ гу  захуэм дытету, уи нэфI зы-
щыхуа хэр здэпшэмкIэ дышэ, Уэ узыхуэ-
губжьахэм, гъуэщахэм я гъуэгукIэ мы-
хъуу» (КъурIэн, 1:6-7). 

 И бынхэм жаIэн щIадзащ: «ЦIыхухэр 
езыхэр къызытехъукIа Iэдэмрэ Хьэуарэ 
нэхърэ нэхъыфIкъым, зыщыпсэу щIыпIэ-
хэри Жэнэтым нэхърэ нэхъыфIкъым! Уэ 
Iэдэмрэ Хьэуарэ бгъэбэлэрыгъри, Жэ-
нэтым къребгъэхуащ! Дэ цIыху къызэры-
гуэкIхэр тхуэмыгъэгъуэщэну ара?»

Ар зэрызэхихыу, Iиблис узижэгъуэн и 
ма хуэу гъуахъуэри, хым зыщIигъэмбру-
уащ. 

Илъэс псокIэ шейтIан шырхэр я закъуэ  
псэуауэ, я адэ ямылъагъужыныр хы тхъу-
рымбэм къыщIосыкIыжри, кIийуэ къахо-
лъадэ: «ФыгуфIэ, цIыкIухэ! Сэ къэзгъуэ-
тащ цIыхухэр гъуэгу захуэм тедгъэгъуэ-
щыкIыу зэрыдгъэкIуэдыжын Iэмал!»

«Сыт хуэдэ?» - къоупщI и бынхэр. 
Iиблис жэуап ярет: «Тхьэ унафэм 

щIэмыувэныр яфIэфIу, гуэныхь къызэра-
хьамкIэ Алыхьым зэрызыхуаумыс пса-
лъэхэр жамыIэжыфу тщIынщи, япэщIыкIэ 
я Тхьэм бэлыхь къатредгъэлъхьэнщ, 
итIанэ пасэрей лъэпкъхэм ещхьу, псори 
зэтригъэунэхъуэнщи, зэфIэкIащ!» 

Езы Iиблиси абы и бынхэми гуфIэу 
зэрыгъэкIиин щIадзащ, я мурадыр къа-
зэрехъулIэнум шэч къытрамыхьэжу. 

Асыхьэтым уафэм Алыхьталэм и пса-
лъэ къоIукI: «Ей, ямылъагъужын! Уэ ахэр 
тобэ къэхьыжыкIэм щыбгъэужу щытми, 
хэт Сэ зэран къысхуэхъуфынур, абыхэм 
я гуэныхьхэр яхуэзгъэгъуну мурад 
сщIымэ? «Къысхуэгъэгъу» жаIэну 
хунэмыс щIыкIэ ящхьэщысхынущ Сэ 
абыхэм я гуэныхьхэр! ИращIэ Си 
пщылIхэм: Зыгъэгъу, ГущIэгъубэ жыхуа-
Iэр Сэращ!» 

ХЬЭСЭН Хьилми,
дагъыстэн щIэныгъэлI.

«Уа Алыхьым и лIыкIуэ, кхъыIэ, 
тхьэ схуелъэIу!», - жреIэ махуэ 
гуэрым Тхьэр арэзы зыхуэхъун 
Хьаишэ Бегъымбар лъапIэу 
щэлатымрэ сэламымрэ зэхам.

«Алыхьу си Тхьэ, къыхуэгъэгъу 
Хьаишэ пасэу IэщIэщIа гуэ ныхь-
хэри иужьрейхэри, наIуэу ищIа-
ри щэхуу къэнари», - жиIэри, 
тхьэ елъэIуащ ЛIыкIуэ лъа-           
пIэр. 

Хьаишэ абы апхуэдизкIэ игъэ-
гуфIати, дыхьэшхыурэ и щхьэр 
и куэщIым еIусэжыным нэсат. 

 «Си духьэра апхудизу узыгъэ-
гуфIар?» - къоупщI абы ЛIыкIуэ 
лъапIэр.

 «Дауэ сыщымыгуфIыкIынрэ-
тIэ уи духьэм?» - иретыж жэуап 
Хьаишэ. 

 «Апхуэдэ дыдэу си Iумэтым 
сыхуолъаIуэ нэмэз щIыгъуэ 
къэс», - къыжриIэжащ щэла-
тымрэ сэламымрэ зэхам. 

Къаит-бей и мэжджытыр

Бэрбэч ХьэтIутIэ и цIэр зезыхьэ Къэбэрдей-
Балъкъэр къэрал университетым и егъэджа-
кIуэ нэхъыфIхэм ящыщ, адыгэбзэмрэ лите-
ратурэмкIэ кафедрэм и доцент, филологие 
щIэныгъэхэм я кандидат УнэлIокъуэ Вячеслав 
и ныбжьыр нобэ илъэс 50 ирокъу. Ар Аруан 
районым хыхьэ Аргудан къуажэм къыщалъ-
хуащ 1971 гъэм жэпуэгъуэм и 26-м. 

1977 - 1988 гъэхэм Аргудан къуажэм дэт ещанэ 
курыт еджапIэм щеджащ. Ар къиуха нэужь, 
Къэбэрдей-Балъкъэр къэрал университетым 
щIэтIысхьэри щIэныгъэ нэхъыщхьэу тIу щызри-
гъэгъуэтащ: филологие, юридическэ факультет-
хэр къиухащ. Студентхэр зэрыригъаджэми 
 къищынэмыщIауэ, Вячеслав щIэныгъэ-къэ ху-
тэныгъэ лэжьыгъэхэри ирегъэкIуэкI. Абы и Iэда-
къэ къыщIэкIа статьяхэм я бжыгъэр 150-м нос. 
Абыхэм яхэтщ Тбилиси, Сыхъум, Истамбыл, 
Прагэ, Венэ, Лейпциг, Дели къалэхэм къы щы-
дэкI щIэныгъэ журналхэм къытрадзахэри. 
Адыгэ бзэм и зыужьыныгъэмрэ ар зэрегъэ-
джыпхъэмрэ, бзэ зэмылъапсэгъухэр зэпыщIа 
зэрыхъу щIыкIэхэмрэ абыхэм ягъуэт зэхъуэ-
кIыныгъэхэмрэ, адыгэбзэ псалъэу нэгъуэщIыб-
зэхэм хыхьахэмрэ ахэр къэзыша щхьэусы-
гъуэхэмрэ къыщыгъэлъэгъуауэ тхылъ 15 къыди-
гъэкIащ.

- Вячеслав, уи сабиигъуэм къыщыщIэдзауэ 
нэхъ гукъинэж пщыхъуахэм, уи гъащIэм ехьэ-
лIа гукъэкIыжхэм я гугъу уэзгъэщIынут.

- Cи сабиигъуэр Аргудан жылэжьым щыз-
гъэкIуащ. Адрей сабийхэми хуэдэу, псыхъуэм 
дыдэсащ: псыр мывэкIэ IутщIэрти зыщыдгъэпс-
кIырт, бдзэжьей дещэрт, джэгукIэ зэмылIэужьы-
гъуэхэм дыхэтт. Нэхъыбэр топ джэгуным дыди-
хьэхырт. Си гъуса сабий псори насыпыфIэ дыдэу 
дыщытауэщ си нэгу къызэрыщIыхьэжыр. Пэжщ, 
смартфон, ноутбук, интернет, н. зищIысыр тщIэ-
уэ щытакъым, ауэ ди хьэблэм дэс, ди классым 
щIэс псоми яшхын, щатIэгъэн, зэрыджэгун 
 ягъуэту щытащ. Унагъуэ къэс жэмитI-щы, мэл-
бжэн зыбгъупщI, джэдкъаз куэд яIэт, хыв зе-
зыхуэхэри мащIэтэкъым. Абы къыхэкIыу, сабии-
гъуэм щыщIэдзауэ, Iэпщэ лэжьыгъэхэри дгъэ-
зэщIащ, зэрылажьэ унагъуэ Iэмэпсымэхэр дгъэ-
тIылъа нэужь, дызэрытхэ ручкэр къатщтэрти, 
унэ лэжьыгъэхэр тщIырт. Унагъуэ Iуэхухэм къи-
щынэмыщIауэ, колхоз губгъуэ лэжьыгъэхэми 
жыджэру дыхэтт. ИтIани зыри дытхьэусыхэртэ-
къым, СССР-кIэ зэджэ къэралышхуэм нэхъыфI 
щымыIэу къэтлъытэрт, абы дрибыну зэрыщы-
тым дригушхуэрт, япэщIыкIэ пионер дызэры-
хъуар, итIанэ комсомолым дызэрыхыхьар ди 
 напщIэм телът, абы хуэпэжу дызэрыпсэуным 
дыхущIэкъурт. Зэпеуэ хъуамэ, япэ увыпIэр сыт 
щыгъуи ди плъапIэт, адрейхэм нэхърэ нэхъыбэ 
тхылъымпIэжь, гъущIыкIэжь школым етшалIэрт.

- Уи сабигъуэм удэзыхьэхыу щытахэм, гу-
къэкIыж гуэрхэм укъытезгъэувыIэнут.

- Футболым япэ изгъэщын зыри щыIакъым. 
Ди щIыпIэм пэжыжьэ къалэ куэдми сыщыджэ-
гуащ, фэбжь мащIи хэсхакъым, ауэ нобэр къыз-
дэсым си лъым хэтщ. ГукъэкIыжхэм я нэхъыбэри 
футболым епхащ. Абыхэм гъэщIэгъуэни, ды хьэ-
ш хэни, дыхьэгъи, дерс къызыхэпхын куэди 
яхэтщ.

ЕплIанэ классыр къэдухауэ, махуэ гуэрым зэ-
ныбжьэгъухэр футбол дыджэгуу, топыр гъуэгум 
телъэдащ. Сыплъэри, автобус кIыхьышхуэ къа-
жэрт, топыр къезгъэлыну сыжэри къэспхъуэ-
тащ. Автобусым и шэрхъхэр илъэфу си пащхьэм 
къыщыувыIащ, зы лIы гъум кIэщI щхьэцIо быш-
хуэ къилъэтри къыстекIиеу къэуващ. Сэри сыгу-
жьеижащи, зы лъэбакъуи схуэчыжыркъым, зэ-
гуэтхъыурэ Iэджэрэ IуданэкIэ зэхуэсшэжа фэ 
 топыр быдэу сIыгъыу сыщытщ. Автобусым нэ-
гъуэщI щIалэ лъагэ пащIэ фIыцIэшхуэ гуэри 
 къикIауэ къызодэхащIэ, си топ зэхэдыжыхьар 
зэ пеп лъыхь, ди анэм унэ лъэгур зэрила лэчым-
кIэ си футболкэм тесщIыхьа «3» бжыгъэмрэ 
«Чива дзе» жиIэу тестха унэцIэмрэ гу лъитауэ 
IэпэкIэ йоIусэ. ИтIанэ автобусым кърехри теле-
визоркIэ фIэкIа сымылъэгъуа топ къуэлэн дахэ 
гуфIэжу къысхуеший, зы тхылъымпIэ пхъуанти 
къыт хуагъэуври йожьэж. Абдежым гу лъыстащ 
автобусым тетха «Динамо Тбилиси» псалъэхэм 
икIи зи сурэт куэд журналхэм къыхэзгъэжауэ 
зесхьэ Александр Чивадзе сызэрыхуэзар, топи 
къызэ рызитар къызгурыIуащ.

Хы ФIыцIэм пэгъунэгъу мэзылъэ 
бгыщхьэхэм къыщежьэ Бэкъан (цIыху-
хъуцIэщ), Ныбэджей (зэрынэры-
лъагъущи, псалъэ зэхуэщхьэхуэхэу 
«ныбэ»-рэ «джей»-уэ зэхэтщ, кIахэ 
адыгэхэм кърагъэкIыр «бгъэжь 
лъыиф, хьэщхьэрыIуэ» жыхуиIэщ) псы 
цIыкIуитIыр щызэхэлъэдэжым деж 
къыщыщIидзэ тIуащIэм а фIэщыгъэр 
зэрехьэ. АтIэкIум (Адагум) цIэр кIэ-
рыпщIащ абдежым пэ мы жы жьэу щыс 
жылэми. Псым километр 66-рэ и 
кIыхьагъщ.

ЩIЫПIЭЦIЭР тюркхэм я бзэхэм къы-
техъукIауэ къэзыгъэувхэм абыкIэ те-
гъэщIапIэ ящIыр «ада» пычыгъуэр - 
«хытIыгу» егупсысыкIэм, «гум» жыIэкIэр 
- хамэбзэм къыхэкIауэ адыгэхэр дызэсэ-
жа «къум» псалъэу «губгъуэшэкъракъ 
пшахъуалъэ» мыхьэнэр къызэрыкIым 
зэрыхуэкIуэрщ. АтIэми, къыхэгъэщып-
хъэщ нэгъуэщI Iуэху еплъыкIэхэри зэры-
щыIэр. 

Адыгэ Республикэм щыпсэуа, филоло-
гие щIэныгъэхэм я доктор, профессор 
Мерэтыкъуэ Къасым щIыпIэцIэхэм ят-
риухуа «Адыгейский топонимический 
словарь» и тхылъ телъыджэм щыхьэт 
 зэ рыщытехъуэмкIэ, шапсыгъ адыгэхэм 
Iущхьэ къэкIыгъэм щхьэкIэ «атIэкIум» 
псалъэр къагъэсэбэпу щытащ. Ауэ 
 щыхъукIи (Мерэтыкъуэм къызэригъэу-
вымкIэ), ищхьэкIэ зи гугъу тщIа пситIым, 

зэхэлъэдэжа иужькIэ, къагъэщIам зэ-
реджэри а жыIэкIэм къытехъукIагъэнущ. 

Мыдрейуэ. Краснодар къалэ щыщ лъа-
хэхутэ цIэрыIуэ Ковешников Владимир 
«Очерки по топонимике Кубани» и тхы-
лъым зэрыщитхымкIэ, щIыпIэцIэр «дэгу»  
мыхьэнэр иIэу абхъазыбзэм хэт «ада-
гууа» псалъэм хуэзыхьхэми уарихьэлIэ-
нущ, осетинхэм я бзэм «къуэкIий», «псы 
зыдэмыт къуэбэкъу» мыхьэнэхэр къыщи-
кIыу узыщрихьэлIэ «адаг» псалъэм хуэ-
зыгъакIуэри щыIэщ. 

Тхыдэм щыщ
1857 гъэм накъыгъэм и 7-м, Урыс-Кав-

каз зауэм и гуащIэгъуэу, АтIэкIум зи фIэ-
щыгъэ щIыпIэм деж зэхэуэ гуащIэхэр 
щекIуэкIащ. ИкIи, тхыдэр щыхьэт зэры-
техъуэмкIэ, абдежым къыщыхъуа зэпэ-
щIэувэныгъэ хьэлъэм ехъулIэныгъэ къы-
щигъэлъагъуэу къыщагъэсэбэпауэ щы-
тащ а лъэхъэнэм ди лъэпкъэгъухэм къа-
дэзэуа поляк дзэлIхэм я пашэ полковник 
Лапинский Теофил европей мардэхэм 
тету къызэригъэпэща и топыдзэри.

XIX лIэщIыгъуэм ипэхэм кIахэ адыгэхэм 
я деж щыхьэщIа археолог икIи геолог 
Дюбуа де Монпере Фредерик (Швейца-
рием щыщ франджыт) щыхьэт зэрыте-
хъуэмкIэ, АтIэкIум и тIуащIэр Натхъуэдж 
(адыгэ лъэпкъхэм ящыщ зым зэреджэщ) 
хэгъэгум и зы щIыналъэу щытащ. 

КЪУМАХУЭ Аслъэн.

Пхъуантэм IэфIыкIэ зыкъомрэ «пепси-кола» 
птулъкIэ зытхухрэ къитхащ. Зэныбжьэгъухэм 
птулъкIэ гъэщIэгъуэныр зэIэпыдох, зищIысыр 
дымыщIэу, хэти «пиво», хэти «вино» жаIэу. Ар ди 
щыпэлъагъут. Топ къызатами куэдрэ сригуфIа-
къым. Абы хамэ къэралыбзэкIэ тетха псалъэ 
зэрытетым щхьэкIэ, пионерыр  ириджэгу мыхъу-
ну, школ директорымрэ участковэмрэ къызжа-
Iэри, ар къысIахащ икIи зыми зыри жезмыIэну 
псалъэ быди сагъэтащ. 

- ЩIэныгъэм, адыгэбзэм ухуэлэжьэну къы-
хэп хыным и къежьапIэ хъуар сыт?

- Адыгэбзэм сыдихьэхынри футболым епхащ. 
Еянэ классым сыщIэсу топ сыджэгуу си лъа-
къуэр къутащ. Сымаджэщым сыщIэлъу, тхылъ 
гуэр щхьэкIэ сыщылъаIуэм, си адэм КIэрашэ 
Тембот и «Шу закъуэ» романымрэ Щоджэн-
цIыкIу Iэдэм и усэ сборникрэ къысхуихьащ. Усэм 
сыдихьэхыртэкъыми, романым япэу седжащ. 
Ар зэрытха бзэми къиIуэтэж Iуэхугъуэхэми хуа-
бжьу сыдахьэхащ икIи лъэпкъ тхыдэм епха 
тхылъ къысхуахьыну аргуэру сыщIэлъэIуащ. Ар 
къыс Iэрымыхьэурэ ЩоджэнцIыкIум и усэхэм 
сыкъеджащ, абыхэм ещхь схуэтхын си гугъэуи 
къалэмыр къэсщтащ, зыгуэрхэри суцIырхъащ. 
Си классэгъухэр щIэупщIакIуэ сымаджэщым 
къэ кIуащ, урысыбзэмкIэ дезыгъаджэ Налшык 
Му хьэмэд зыкърагъашэри. Мухьэмэд усакIуэт, 
си пIэщхьагъым телъ усэ теплъэ зиIэхэм нэкIэ 
ирижащ, зыр къищтэри, фIыуэ зэригъэзэхуэ-
жащ, къыхэнэжа щIагъуэ щымыIэу. МазитI 
дэкIауэ, районым къыщыдэкI «Гъуазэ» газетым 
ар къытрадзауэ щыслъэгъуам сылъэтэнут. Ара-
уэ къысщохъу щIэдзапIэ хъуар. 

Си щIэныгъэ-къэхутэныгъэ лэжьыгъэхэм щIэ-
дзапIэ хуэхъуар кандидат диссертацэрщ. Ша-
гъыр Iэмин и чэнджэщкIэ си щIэныгъэ уна фэ-
щIым темитI къысхуигъэлъэгъуат. Зыр, къызэ-
рысщыхъумкIэ, гугъу сыдемыхьу псын щIэу 
 стхыфынут. ЕтIуанэр нэхъ тхыгъуейт, зыри зэ-
мы лэжьа «вэныжьт», ауэ нэхъ гъэщIэгъуэнт, 
нэхъ сыдэзыхьэхти, сытегушхуащ икIи сыхущIе-
гъуэжакъым. Абы сыщелэжьым ди гъунэгъу 
лъэпкъхэм я бзэм адыгэ псалъэ куэд зэрыхы-
хьар къэсхутащ. Адыгэ псалъэу нэгъуэщIыбзэ-
хэм хэтхэм я бжыгъэр, сэ къызэрызугъуеямкIэ, 
мыпхуэдиз мэхъу: абазэбзэм - 687-рэ, абхъазы-
бзэм - 423-рэ, къэрэшей-балъкъэрыбзэм - 324-
рэ, осетиныбзэм - 285-рэ, нэгъуеибзэм - 186-рэ, 
со нэбзэм - 84-рэ, куржыбзэм - 72-рэ, мышкъы-
шы бзэм - 47-рэ, шэшэныбзэм - 36-рэ, урысыб-
зэм - 12. 

- Уи лэжьыгъэфIхэм, нобэкIэ зи ужь уит 
Iуэху гъуэхэм дытегъэпсэлъыхьыт.

- Хьэзыр сщIауэ тхылъитI щылъщ, къыдэгъэ-
кIын хуейуэ. Зым плъыфэ къэзыгъэлъагъуэ пса-
лъэу адыгэбзэм хэтхэр щызэхуэсхьэсащ (я бжы-
гъэр псалъэ щиплIым нос), ахэр къызэрыхъуам-
рэ абыхэм я этимологиемрэ щызэпкърысхащ. 
ЕтIуанэм мэкъумэш лэжьыгъэм епха псалъэхэр 
адыгэбзэм бейуэ зэрыхэтыр щызогъэнаIуэ. 10 - 
11 классхэм адыгэбзэр зэрыщаджын тхылъ 
иджыпсту дотх, Щоджэн Iэминэ си гъусэу.

- Узыдэлэжьа нэхъыжьыфIхэм ехьэлIа гу-
къэкIыжхэмкIэ укъыддэгуэшамэ ди гуапэт.

- Къэбэрдей-Балъкъэр радио комитетыр си 
япэ лэжьыгъэ IэнатIэ хъуат. Журналист лэжьы-
гъэм сыхэзышар, абы сыхэзэгъэнымкIэ дэIэпы-
къуэгъу къысхуэхъуар, а IэщIагъэр фIыуэ сэзы-
гъэлъэгъуар Мыз Ахьмэдщ. Абы щыгъуэ илъэс 
17 сыхъуа къудейт, журналист IуэхущIафэм щIа-
гъуи хэсщIыкIыртэкъым, ауэ лэжьэгъу схуэхъуа 
псори цIыху гуапэ защIэхэти, абы дамэ къыстри-
гъакIэрт. Сыт хуэдэ лъэныкъуэкIэ дэIэпыкъуэгъу 
сыхуейуэ сабгъэдыхьами, зэи хьэуэ къызже зы-
мыIа, чэнджэщ узэщIа куэд къызэзытахэу Къэр-
мокъуэ Мухьэмэд, БжэныкIэ Мухьэб, Мыз Ахь-
мэд, Хьэжыкъарэ Алик, Мыз Майе, Лыхь 
 Хъаджэт, Тэтрокъуэ Астемыр, Хьэмту Къадир, 
Джыназ Юрэ, БакIуу Борис, Iэщнокъуэ Тамарэ, 
Багъэтыр Нинэ, Гъубжокъуэ Раметэ, Къумахуэ 
Аслъэн сымэ Iэджэрэ гуапэу сигу къызогъэкIыж. 
Радиом и урыс редакцэм щылэжьахэу Нэ щIэ-
пыджэ Ибрахьим, Бэрбэч Борис, Мэремкъул Ла-
рисэ сыми я сэбэп куэд къызэкIащ. Радиом 
сызэрыщыIа илъэсхэр си гъащIэм и нэхъыфIхэм 
ящыщу къызолъытэ, ар зи фIыщIэри а зэманым 
къыздэлэжьа цIыху дыщэхэрщ.

1993 гъэм университетым Тау Хьэзешэрэ 
Къэм бэчокъуэ Iэдэмрэ сыкъашэжащ икIи адыгэ-
бзэмрэ литературэмрэ кафедрэм и егъэджа -
кIуэ нэхъыжьу лэжьэн щIэздзащ. Сыкъызыхыхьа 
кафедрэм хабзэшхуэ щIэлът, нэхъыжьхэмрэ 
 нэхъыщIэхэмрэ зэхэтыкIэ хьэлэмэт яIэт, цIыху-
гъэшхуэ яхэлът, студентхэр фIыуэ егъэджэным-
рэ гъэсэныгъэ дахэ етынымрэ жэщ-махуэ 
ямыIэу телажьэхэрт. Апхуэдэхэт КIуащ Тамарэ, 
Нало Ахьмэдхъан, ХьэкIуащэ Андрей, Урыс 
Хьэталий, Тау Хьэзешэ, Къэмбэчокъуэ Iэдэм, 
Абазэ Албэч сымэ. Нобэр къыздэсым абыхэм 
ядэслъэгъуа нэмысыр, щыпкъагъэр, къызжаIа 
псалъэ пэжхэр сигу илъщ. Нэхъыжьхэм къыза -
та чэнджэщ щхьэпэхэр гъащIэ гъуазэу сиIэщ. 
Филологие щIэныгъэхэм я доктор ТIымыжь 
Хьэмыщэ зи унафэщI адыгэбзэмрэ литерату-
рэм кIэ кафедрэм нобэ дызэгурыIуэу, дызэ-
къуэту цIыху 14 дыщолажьэ. 

- Лъэпкъыу дыкъызэтенэн папщIэ лэжьып-
хъэр мащIэкъым. Уэ сыт жыпIэн абы теу-
хуауэ?

- Лъэпкъыу дыкъызэтенэн щхьэкIэ адыгэбзэр 
бжэкъуагъым къыкъуэтшыжу, жьантIэм дэд-
гъэтIысхьэжын хуейщ. Адыгэр зэрыадыгэр и на-
пщIэм телъу, и бзэм, и хабзэм, и тхыдэм нэ-
мыплъ иримытыжу, «дыхокIуэдэж» жиIэу тхьэу-
сыхалэ мышухэм зыдримыгъэхьэхыу, лъэпкъым 
и къэкIуэным хузэфIэкIыр хуилэжьу псэун                    
хуейщ. Адэ-анэм сабийм бзэр иригъащIэмэ, 
дадэ-нанэ Iумахуэхэм я къуэрылъху-пхъу рылъху-
хэр нарт хъыбархэмрэ пшыналъэхэмрэ щIа-
пIыкIмэ, егъэджакIуэм абы зригъэужьмэ, гъэ-
сакIуэм адыгагъэр щIигъужмэ, тха кIуэ хэмрэ 
усакIуэхэмрэ лъэпкъ щIыхьыр къэзыIэт тхыгъэ 
купщIафIэхэр къагъэщIмэ, щIэныгъэлI хэм тер-
миныщIэхэр бзэм къыщагъэхъумэ, къу лыкъу-
щIэхэм адыгэбзэр щылэжьэн, щызекIуэн Iуэху-
щIапIэхэр къызэIуахмэ… Мис итIанэщ лъэп къыу 
укъыщынэжынури, уи бзэр щыпсэунури. Абы 
пхузэфIэмыкIыни хэлъкъым, ауэ псори къы-
щежьэн хуей унагъуэм и къалэнхэр егъэджа-
кIуэхэмрэ гъэсакIуэхэмрэ я пщэм далъхьащ. 
Абы щыгъуэми, я сабийхэм унэ лэжьыгъэ адыгэ-
бзэмрэ литературэмкIэ кърату ядэркъым. Адэ-
анэхэм я бынхэм урысыбзэр е инджылызыбзэр 
ямыщIэмэ, пщIэ ирату, егъэджакIуэ къы хуащтэ, 
ауэ адыгэбзэм иримыпсалъэ щхьэкIэ уэим 
ящIыркъым. Сыт абы и щхьэусыгъуэр? Адыгэ-
бзэр гъащIэм зыкIи къащыхуэмыщхьэ пэну къа-
лъытэ. Мис аращ зэлэжьын хуейри.

- Сыт хуэдэ хъуэпсапIэхэр уиIэ?
- XIX лIэщIыгъуэм Нэгумэ Шорэ итха «Къэбэр-

дей-урыс псалъалъэ» лэжьыгъэр куэдрэ къэз-
гъэсэбэпын хуей мэхъу щIэныгъэ къэхутэныгъэ 
статья щыстхкIэ. Сэ си жейр згъэныкъуауэ, 
нэхущ пщIондэ сыбгъэдэсу адыгэбзэкIэ стха 
тхылъхэри, илъэс щитI дэкIауэ, адыгэхэм 
 ягъуэтыну, яджыну, къахуэщхьэпэну сыщIо-
хъуэпс. «Хъуапсэ и псэ кIуэ дыркъым» жиIэу 
къэзыпсэлъыгъа адыгэм пщэдей къыхуепсыну 
дыгъэ нурыпсым, адыгэбзэ гъэпса Iурылъу, ди 
щIэблэм зыхигъэпскIы хьы фыну  псори дыхуэв-
гъэхъуапсэ.

Епсэлъар НАФIЭДЗ  Мухьэмэдщ.

Нэхъыжьхэм  къызата  чэнджэщ
щхьэпэхэр  гъащIэ  гъуазэу  сиIэщ

АтIэкIум (э)

«Спартак-Налшык» (Нал-
шык) - «Динамо» (Мэхъэч-
къалэ) - 0:1 (0:0). Налшык. 
«Спартак» стадион. Жэп-
уэгъуэм и 24-м. ЦIыху 200 
еплъащ.

 
Судьяр: Шамарэ (Дон Iус 

Ростов).
«Спартак-Налшык»: Ан-

типов, Шумахуэ И., Ольме-
зов, Шумахуэ З., Дэхъу, 
Бэчбо, Торосян, Хьэшыр, 
Жангуразов, Бажэ, ЛIуп.

«Динамо-Мэхъэчкъалэ»: 
Хамхоев, Кагермазов, Али-
беков, Красильниченкэ, 
Иб рагимов, Халимбеков, 
Га джиев, Бигулаев, Глухов, 
Базаев, Юсупов.

Топыр дигъэкIащ: Юсу-
повым, 90+8 (0:1).

УРЫСЕЙ Федерацэм 
фут болмыкIэ и етIуанэ ди-
визионым и Япэ гупым ще-
кIуэкI зэхьэзэхуэм хыхьэу 
вэсэмахуэ «Спартак-Нал-
шыкым» къригъэблэгъащ 
Мэхъэчкъалэ и «Дина -
мо»-р. Зэ хьэ зэхуэм щыпа-
шэхэм ящыщ хьэщIэхэм 
зэпэщIэтыныгъэр хуэм ды-
дэу къыщIа дзащ. Налшык-
дэсхэри къы щIы хэбгъэщын 
джэгум и япэ дакъикъэхэм 
къыщагъэлъэгъуауэ пху-
жы Iэнукъым. Ебгъэры кIуэ-
ныгъэ псынщIэ закъуэтIа-
къуэхэ къы зэрагъэпэщыну 
зэры хэ там и гугъу умыщIмэ, 
зэ пэ щIэтыныгъэр нэхъыбэу 
ще кIуэкIыр губгъуэм икурт. 

Япэ Iыхьэм щыщу «Спар-
так-Налшыкым» и ехъулIэ-
ныгъэхэм ящыщу хэбгъэхьэ 
хъунущ епщыкIутхуанэ да-
къикъэр екIуэкIыу бжыгъэр 
къызэIуахыным пэгъунэгъу 
зэрыхуэхъуар. Хэгъэрейхэм 
я ебгъэрыкIуэныгъэм хэту 
ди щIалэхэр лъэщу зэуа то-
пыр «Динамо»-м и гъуащ-
хьэтетым ерагъыу къригъэ-
гъэзэри угловойм игъэ-
кIуащ. 

ЩэщIрэ еханэ дакъикъэр 
екIуэкIыу мэхъэчкъалэ дэс-
хэм жыджэру зыкъызэ-
къуахри, зэрыгупу ипэкIэ 
кIуэ тащ. АрщхьэкIэ зыбжа-
нэрэ налшыкдэсхэм я 
гъуэм  бгъэдыхьа пэтми, Iэ-
мал шынагъуэхэм Iуэхур 
нэ сакъым. 

ЗэIущIэм и етIуанэ Iы хьэ-
ри япэм къызэ рыщ хьэ щы-
кIышхуэ щымыIэу щIидзэ-
жащ. Дэтхэнэ зы коман-
дэри щтэIэщтаблэу, ипэкIэ 
кIуатэмэ и щIыбагъымкIэ 
къыдэнэхэри я закъуэу къа-

Шэджэм районым и администрацэм и 
унэм къыщрагъэблэгъащ Щхьэлыкъуэ 
къуажэм щыщ спортсменхэу иужь лъэ-
хъэнэм къэралпсо, дунейпсо зэхьэзэхуэ-
хэм ехъулIэныгъэ щызыIэрызыгъэхьа-
хэр. ЗэIущIэм хэтащ КъБР-м Спортым-
кIэ и министерствэм и унафэщIхэр, 
 Шэ джэм щIыналъэ, Щхьэлыкъуэ къуа-
жэ ад министрацэм и Iэтащхьэхэр, жур-
налистхэр. 

США-м и профессионал рингым зэIу-
щIищ къыщызыхьа боксёр КIэрэф Тимур, 
бэнэкIэ хуитымкIэ Урысей Федерацэм и 
иджырей чемпионхэу Шаваев Малик, 
Мэзыхьэ Резиуан, боксымкIэ дунейпсо 
класс зиIэ спортым и мастерым и мардэр 
зыгъэзэщIа, зи ныбжьыр илъэс 24-м нэб-
лагъэхэм я урысейпсо зэхьэзэхуэм щы-
текIуа ЗакIуий Азэмэт сымэ зэIущIэм къэ-
кIуащ я гъэсакIуэхэмрэ республикэм и ко-
мандэ къыхэхахэр щагъэхьэзыр центрым 
и тренерхэмрэ я гъусэу. 

Иужь лъэхъэнэм щыIа зэхьэзэхуэхэм 
щызыIэрагъэхьа ехъулIэныгъэхэм, адэкIэ 
яIэ мурадхэм тепсэлъыхьа нэужь, КъБР-м 
спортымкIэ и министр Хьэсанэ Ислъам 
щIалэхэмрэ абыхэм я тренерхэмрэ ехъуэ-
хъуащ пщIэшхуэ зиIэ зэпеуэхэм зэрыщы-
текIуам къыхэкIыу.

«Махуэ къэс евгъэкIуэкI псэемыблэж 

лэжьыгъэм къыпэкIуэу фэ спорт ехъу-
лIэныгъэшхуэхэр зыIэрывогъэхьэ. Абыхэм 
ди Къэбэрдей-Балъкъэрым и мыза къуэу, 
лъэпкъ куэд щыпсэу Урысей Федерацэри 
ягъэлъапIэ», - къыхигъэщащ  Хьэсанэм 
икIи адэкIи ирагъэфIэкIуэну ехъуэ хъуащ. 

Зыгъэсэныгъэхэр егъэкIуэкIынымкIэ, зэ-
хьэзэхуэхэм кIуэнымкIэ щIэгъэкъуэн къа-
зэрыхуэхъум папщIэ щIыналъэм и уна-
фэщIхэм фыщIэ яхуищIащ тренер цIэ ры-
Iуэ ЗакIуий Арсен. 

«Шэч хэмылъу, дызыхуэныкъуэхэм 
 гулъытэ зэрыхуэфщIым, зэпыу имыIэу 
щIэгъэкъуэн фазэрыхуэхъум спортсмен-
хэм я гъэхьэзрыкIэр ирегъэфIакIуэ, ехъу-
лIэныгъэхэри кърокIуэ. Аращи, а медалхэ-
ми цIэ лъапIэхэми фэри фи хэлъхьэныгъэ 
хэлъщ», - къыхигъэщащ щIыхь зиIэ тре-
нерым. 

ЗэIущIэм и кIэухыу республикэм Спор-
тымкIэ и министерствэм, Шэджэм рай о-
нымрэ Щхьэлыкъуэ къуажэмрэ къабгъэ-
дэкIыу спортсменхэм щIыхь тхылъхэмрэ 
саугъэт лъапIэхэмрэ иратащ. 

Къызэхуэсахэм я IэгуауэшхуэкIэ КъБР-м 
спортымкIэ и министр Хьэсанэ Ислъам 
Мэ зыхьэ Резиуан иритыжащ Урысей Фе-
дерацэм дунейпсо класс зиIэ спортым и 
мастер бгъэхэIумрэ удостоверенэмрэ. 

КЪЭХЪУН  Бэч.

Щхьэлыкъуэдэсхэр  ягъэлъапIэ

Сыт етщIэнур 
иужь дакъикъэхэм?
мыгъэну, ебгъэрыкIуэны-
гъэ цIыкIухэр къызэрагъэ-
пэщырт. АрщхьэкIэ абыхэм 
ящыщу гъуэм нэсыр ма-
щIэт, лъэныкъуитIым и 
гъуащ хьэхъумэхэри псэ е-
мы блэжу лажьэрт. 

Апхуэдэхэм ящыщ 
штрафнойм пэмыжыжьэу 
топыр къызыIэрыхьа Хьэ-
шырыр «Динамо»-м и гъуа-
щхьэтетым хуэзанщIэ щы-
хъум лъэщу еуащ. Иужь-
рейм къигъэлъеижа топым 
кIэлъеуэжыну ди щIалэхэм 
ящыщ зыри кIэлъысакъым.

ЗэпэщIэтыныгъэр иухы-
ным дакъикъэ зыбжанэ 
фIэ кIа къэмынэжауэ, мэ-
хъэчкъалэдэсхэр ипэкIэ 
кIуэ тащ. Иджырей зэIу-
щIэм очко щафIэкIуэдым 
па шэхэм къазэрыкIэрыху-
нур абыхэм фIы дыдэу къа-
гурыIуэ хуэдэт. «Спартак-
Налшыкым» и штрафнойм 
къыщыхъуа зэпэщIэтыны-
гъэм топыр къахихри, «Ди-
намо»-м и футболисхэм 
ящыщ зы ди гъуэм къеуащ. 
Апхуэдэ къекIуэкIыкIэм хуэ-
хьэзыр Антиповым топыр 
къищтащ. 

ХьэщIэхэм я иужьрей еб-
гъэрыкIуэныгъэм ехъулIэ-
ныгъэ къахуихьащ. ЗэIу-
щIэм и зэман нэхъыщхьэм 
къыщIагъуа дакъикъип-
лIым и иужьрейм «Спар-

так-Налшыкым» и гъуэм 
пэмы жы жьэу штрафнойм 
къыще уащ «Динамо»-р. 
Зэман кIыхькIэ ди щIа-
лэхэм ягъэува «блыным» 
топыр Iэзэу щхьэпридзри 
иужь рей секундхэм и ко-
мандэм те кIуэ ныгъэ къы-
хуэ зы хьа топыр дигъэкIащ 
Юсуповым.

Щэбэтымрэ тхьэмахуэм-
рэ зэхэта джэгугъуэм и ад-
рей зэIущIэхэм мыпхуэдэ 
бжыгъэхэр къарикIуащ: 
«ЕсэнтIыгу» (ЕсэнтIыгу) - 
«Динамо» (Ставрополь) - 
0:3, «Биолог-Новоку-
банск» (Прогресс) - СКА 
(Дон Iус Ростов) - 1:3, «Ле-
гион-Динамо» (Мэхъэчкъа-
лэ) - «ТIуапсы» (ТIуапсы) - 
0:1, «Чайка» (Песчанокопс-
кое) - «Форте» (Таганрог) - 
1:1, «Дружба» (Майкъуапэ) 
- «Алания-2» - (Владикав-
каз) - 1:1, «Мэшыкъуэ-
КМВ» (Псыхуабэ) - «Ро-
тор-2» (Волгоград) - 1:1, 
«Анжи» (Мэхъэчкъалэ) - 
«Кубань-Холдинг» (Пав-
ловская) - 0:1.

КъыкIэлъыкIуэ джэгу-
гъуэр «Спартак-Налшы-
кым» Волгоград щригъэ-
кIуэ кIынущ. Жэпуэгъуэм и 
31-м ар IущIэнущ «Ро-
тор-2»-м. 

ЖЫЛАСЭ  Замир. 


